
 Ngiyabonga, mnaketfu. Sanibonani kusihlwa.
Kuyinhlanhla kuba lapha, kusihlwa, kulesikhatsi lesihle

senhlanganyelo. Kubonakala kungiko ngempela nje, kutfola
kuva bufakazi balabanye bantfu labajabulela lesibusiso lesi
lesihle, kutsi siyahlephulelana ndzawonye ngetentakalo tetfu,
kusihlwa. Futsi manje nami, futsi, ngifuna kubonga uMnaketfu
Shakarian, nalabanengi i…loMnaketfu Danny, nalabanye
labanengi kakhulu labalapha, kutsi angikhoni kubita ligama
labo, ngekungimema kulomkhandlo wetikhulu telisontfo lapha
e—e-Albuquerque.
2 Ngicabanga kutsi uma besingakwenta, ngaletinye
tikhatsi, ekuhleleni umkhandlu wenu wetikhulu temasontfo
lolandzelako, uma bewungatfumela lomunye angene, futsi atsi
kuhambela emabandla, imvuselelo lencane, abente bakhuleke,
futsi balindzile, futsi ngaphansi kwekulangatelela emabandleni,
neMoya waNkulunkulu wonkhe unyakata, bese-ke ungena
kulomunye walaba, khona-ke impela nje unentfo letsite. Si…

Unalo litfuba lekutsi kungenteka lapha. Ni—ninalabanye
bantfu lapha labakahle.
3 Ngiyatfola, nomaphi lapho ngiya khona, sengibe lapha,
sikhashana impela manje, kuleminyaka lembalwa leyendlulile,
ndzawo tonkhe, emhlabeni wonkhe jikelele, ngishumayela.
Futsi ngitfola kutsi, ndzawo tonkhe, Nkulunkulu unebantfu
labakahle kulesentakalo lesimangalisako. Ngiya le ngephandle
emahlatsini e-Africa, naseNdiya, netichingi, Ngitfola bantfu
labangati ngisho nekutsi ngusiphi sandla sangesekudla
nesangesencele; bangakaze balive liGama leNkhosi Jesu; bangati
lutfo ngaLo, nhlobo. Nentfo lengakejwayeleki, uma bamukela
Moya loNgcwele, benta nje ngendlela lefanako lenenta ngayo
khona manje. Niyabona na? Bona…Ungabona kutsi yi—yintfo
sibili. NaNkulunkulu uyabatsandza, uyabaphilisa.
4 Manje, lomkhandlu walabakhulu belisontfo, nguleyontfo
kuphela lengihlanganyela nayo, mayelana nenhlangano yelive.
Kungenca yaloko, ngake ngaba yi…
5 Bengisolo ngihleti lapho, uMnaketfu Crow nami, sikhuluma
ngelimuva letfu leBaptisti. Ngagcotjwa, libandla leMissionary
Baptisti. Kodvwa-ke, kusobala, uma kufika sentakalo,
saMoya loyiNgcwele, yebo-ke, loko kwakucatulula loko khona
manje. Futsi ngako si…Akukho lutfo lolumelene nalabo
bazalwane ekhatsi lapho. Kukhona lamanye emadvodza lakahle

ngephandle lapho kuleyondzawo, nasemkhatsini wawo onkhe
emabandla, emahlelo. Kodvwa siyawatfokotela kakhulu.
6 Lesi bekusikhatsi lesihle kakhulu kimi. LamaDvodza
labosomaBhizinisi bekuyintfo lengi…lenginike indzawo
yekukhuluma kuyo.
7 Manje, ngesikhatsi ngiva ligama, “phentekhosti,” ngani,
ngeva ligama, futsi bangitjela, “Kwakusicuku sebagiciki
labangcwele bagicika behla benyuka phansi esiyilweni, bavuta
tince na—nayo yonkhe intfo.” Kodvwa nga—ngatfola kutsi loko
kwakungenjalo.
8 Kwase kutsi-ke, kodvwa ngesikhatsi ngitfola, ngifika
emkhatsini wabo, beba—bebahlakatekile futsi njengoba tsine
maBaptisti sasinjalo. Nje, nje beba…Bengicabanga kutsi
balicembu linye nje. Kodvwa ngase ngiyatfola kutsi, kukhona nje
tonkhe tinhlobo temacembu, siphikisana lomunye nalomunye
kabi nje njengoba tsine maBaptisti natsi sonkhe. Futsi nje
sesicishe sifane.
9 Bese-ke—ke, esikhundleni sekungena futsi kujoyina
noma nguyiphi i-Assemblies, noma i-United, noma libandla
laNkulunkulu, nawo onkhe lawomadvodza lakahle kakhulu,
onkhe emacembu, Ngavele ngema emkhatsini wabo, futsi
ngatsi, “Sibobhuti. Ningaphikisani, lomunye nalomunye.”
Manje, uma Sathane angasigcina silwa lomunye nalomunye,
akadzingeki kutsi alwe. Niyabona na? Kodvwa uma sicecesha
tibhamu tetfu kuye, futsi sikhweshe kulomunye nalomunye, siye
ekutsandzaneni, sihlanganyela lomunye nalomunye, khona-ke
sikhatsi seminyaka leyiNkhulungwane sitocala.
10 Kodvwa leyo bekuyinhloso yami. Nelicembu lemaDvodza
labosomaBhizinisi labangemakhristu beFull Gospel lapha libe
yindzawo lenemanti elugwadvule kimi, kutsi ngihlangane
ndzawonye. Ngoba, futsi basita ngetimali leminengi
yemihlangano yami. Futsi ngaleyondlela i—i…Bantfu babo,
kusindzisa buso babo, ufanele angene, niyabona, ngako kwe—
kwente intfo lenkhulu kimi lapha kulesive lesi, kuleUnited
States.
11 Manje, se 5, se 6, ngiyati kutsi ngi…Ngabe kulungile kusho
lokutsite mayelana nalomhlangano na? [Lomunye umfo utsi,
“Impela.”—Umhl.] Ya. Kwakukhona le 5, le 6, nele 7; 5, le 6,
le 7, nele 8 leNhlaba, sinemkhankhaso eTucson, endzaweni
lapho babambe khona…lidzili lemaDvodza labosomaBhizinisi.
[“IRamada Inn.”] IRamada Inn. Ihlala cishe emashumi lamabili
nesihlanu, emakhulu langemashumi lamatsatfu nesihlanu,
yonkhe ifakwe sishayisamoya.
12 Futsi manje, njengesikhulumi, noma ngubani longatiko,
uyati kutsi angisiso sikhulumi. Kuphela ngine—nemfundvo
yasesikolwa selibanga laka 7, futsi leyo yincane. Ngefika kuphela
ebangeni lesikhombisa. Futsi ngako mine, mayelana nekutsi,

“umshumayeli,” niyati angisuye. Kodvwa ngenta umsindvo
lojabulisako eNkhosini, bese-ke ngitama kuhlephulelana loko
lengikufundzile ngaYe, nalabanye.

13 Lubito lwami emphilweni ngumkhuleko walabagulako,
kukhulekela labagulako. Nguloko iNkhosi lengibusise ngako,
imihlangano lemikhulu, ngihola bantfu. Inombolo lenkhulu
kunato tonkhe lengake ngaba nayo ngasikhatsi sinye
emhlanganweni munye vo, kwakuseBombay, tinkhulungwane
letingemakhulu lasihlanu emhlanganweni munye.

14 Bese-ke, e-Africa, ngiyakholwa, uma sibale labaphendvukile
bebemdzabu betingubo, emahedeni, bangati kutsi ngusiphi
sandla sangesekudla nesangesencele, ngabanetinkhulungwane
letingemashumi lamatsatfu tabo ngasikhatsi sinye, bemukela
Khristu njengeMsindzisi, ngasinye sikhatsi. Ngalokhubatekile,
umfana loyimphumphutse, longasuye ngisho lophile kahle
engcondvweni, umuntfu wesihlanu ngembili. Futsi uma Moya
loyiNgcwele…

15 Futsi ngibone bodokotela betekwelapha, njengalodokotela
wetekwelapha lokahle, emizuzwaneni lembalwa leyendlulile.
Kube bengikulelidolobha, futsi ngigula, futsi bengifanele
ngicilongwe bodokotela betemitsi yekwelapha, Bengingafuna
indvodza lenjengaleyo kutsi inginakekele, leyo lekholelwa
kuNkulunkulu. Kube ngangidzingeka kutsi ngibe nelusito
lwaletemitsi, impela bengiyofuna indvodza lekholelwa
kuNkulunkulu njengaleyo. Leyangempela…Ninenhlanhla
lapha, edolobheni, kuba nadokotela lonjalo, indvodza leyesaba
Nkulunkulu sibili, leyetsemba Nkulunkulu ngesandla saKhe
ngekuhlindvwa, noma ngabe yentani. Ngi—nginekwetsembela
kumuntfu lonjalo. Ngibone bodokotela betekwelapha baphuma
futsi—futsi banikela tinhlitiyo tabo kuKhristu, futsi babe
titfunywa tenkholo ngephandle emahlatsini. Futsi ngi—
ngiyakutfokotela impela.

16 Manje lapha, nasekhaya eMerica, ngiyahambahamba,
nginenkonzo lencane yekuphilisa, ngikhulekela bantfwana
baNkulunkulu labagulako. Futsi ngiyalitfokotela lelitfuba,
kakhulu.

17 Ngako uma ukhona, khona lapha, edvute neTucson,
ngeNhlaba 5, 6, 7, nati 8, sahluko lapho sitowusita ngetimali,
manje, ngekwati kwetfu. Nawo onkhe ema-Assemblies of
God, ngicabanga kutsi kukhona laihlanu noma lasitfupha,
ema-Assemblies of God lasikhombisa. Nalamaningi alamanye,
ichurch of God, nakanjalonjalo, bonkhe bangenela inhlangano
yebunye balomhlangano. Manje, uma u…uma…Ngicabanga
kutsi ukhangisiwe. [Lomunye umfo utsi, “Singale eRamada Inn
futsi.”—Umhl.] IRamada Inn ngulapho kutoba khona. Mnaketfu
Stromei, a—angati kutsi ngingakupela kanjani, kodvwa uyi…

Niyakubona ku The Men’s Voice lapho. Angakukhanyisela
kakhulu ngako, lapho sikhatsi sisachubeka.
18 Ngiyahamba manje, masinyane nje, ngiyongena e-Alaska,
kuhlela umkhandlu wetikhulu temasontfo enhla lapho e-
Anchorage.
19 Futsi ngako-ke ngenyukela eYukon, cishe lelinye liviki
noma tinsuku letilishumi, futsi etulu etindzaweni letincane
letikhashane. Lapho, bafundisi, njengemadvodza lamakhulu,
njengeMnaketfu Oral Roberts naTommy Osborn, nalabanye
balawomadvodza lanetinkonzo letinkhulu letigcamile, abakhoni
kufika kuletotindzawo. A—angeke akhone kukutfola. Angeke
nje akhone kutsatsa lesosikhatsi lesingako.
20 Yebo-ke, ngitamile kugcina, nomanguyiphi inkonzo lencane
iNkhosi lenginika yona, itfobekile. A—a—angi…Angizange
sengitsatse umnikelo emphilweni yami. A—a—anginatinhlelo
tekusita ngetimali. A—anginalutfo lengingalutsengisa. Ngi—
ngi—ngifuna nje kukugcina kunjalo uma—uma iNkhosi ifuna
ngihambe ngiyoshumayela eshumini, ngingahamba. Futsi uma
Ifuna ngiye ngesheya kwetilwandle, Itokusita ngetimali. Ngako
ngingaya noma ngukuphi lapho Ingiholela khona. Ngi—ngitsi
kukutsandza ngaleyondlela. Futsi angidzingi kuba nemali
lenengi, noma lutfo. Ngifuna nje tibusiso teNkhosi. Ngako
ngikhulekeleni nje, uma nitsandza. Loko kutsi, bengicabanga
ngesikhatsi ngi…
21 Kungesiko kadzeni, ngamenywa nguwetfu loligugu,
umphefumulo lolichawe, uMnaketfu Oral Roberts. Ngangime
endzaweni yakhe lapho. Ngikholwa kutsi watsi kubita cishe
emadola latigidzi letintsatfu, sakhiwo noma lesinye. O, hhe!
Ngike ngaba seHollywood, futsi ngakhulekela iNkhosi George
esigodlweni, naGustaf enhla eSweden, netindzawo letehlukene,
futsi ngibesetindzaweni letinengi, litfuba lekuba lapho,
futsi ngibone lokunengi, kodvwa angikaze ngibone sakhiwo
lesinjalo. Futsi ngesikhatsi ngingena, kwakunebantfu labanengi
kakhulu emnyango, emaphoyisa adzingeka angihambise
yonkh’indzawo futsi angikhipha ngendlela lengemuva,
alindzile, ngaphumela umkhuleko walabagulako. Futsi
ngesikhatsi ngiphuma ngendlela lengemuva, uMnaketfu
Fisher wangikhipha, emvakwekuba sekangibonise kusosonkhe
lesakhiwo, ngesikhatsi ngime ngephandle lapho futsi ngibuka
etulu kuleso lesikhulu, sakhiwo lesikhulukati.
22 Ngangisandza kubuya kuMnaketfu TommyOsborn. Bobabili
labobafana batsi beta emhlanganweni futsi batfola lugcozi.
Ngiyayibonga iNkhosi, ke, ngekungivumela ngibe nencenye
lencane enkonzweni.
23 Nekutsi kanjani uMnaketfu Osborn, kutsi ufika kanjani
lapho ngalobo busuku, futsi wabona lolohlanya lugijimela
ngembili, kutsi lungibulale. Wase uphonsa imikhono yakhe

ngephandle, futsi watsi, “Ngitokwephula lonkhe litsambo
emtimbeni wakho.”
24 Ngatsi, “Ngoba uphonsele insayeya uMoya waNkulunkulu,
kusihlwa, utowela etinyaweni tami.”
25 Wangikhafunela ebusweni. Watsi, “Ngitokukhombisa kutsi
tinyawo tabani lengitowela kuto.” Futsi waphakamisa sibhakela
sakhe kutsi angishaye.
26 Ngase ngitsi, “Sathane, phuma kulendvodza.” Yashaya
situngeletane, itungeleta, yase iwela etinyaweni tami.
Nemaphoyisa adzingeka ayigicitele phansi.
27 Tommy Osborn watsi, “Uma Nkulunkulu angenta loko
ngemuntfu munye, Angakwentela lomunye.” Futsi ngako…
28 NaTommy Osborn, umphefumulo lolichawe, indvodza sibili!
Bengisentasi endzaweni yakhe lenkhulu lapho futsi ngabona
sakhiwo sakhe lesikhulu.
29 Weta ngalapha futsi wabona uMnaketfu Oral Roberts.
Khona-ke ba…Ngaphuma, ngemuva. Bebatofika bangitsatse.
Ngangibuka leso lesikhulu, sakhiwo lesikhulukati. Ngacabanga,
“O, hhe! Buka uMnaketfu Tommy, Nkhosi, kutsi Umbusise
kanjani.” Ngabuka ngalapha futsi ngabona weMnaketfu Oral.
Ngatsi, “Cabanga nje ngaloko Nkulunkulu langakwentela
munye lomncane, umuntfu lotfobekile! Oral Roberts, atalelwe
endlini lengumgodzi, ngiyacabanga, ngephandle lapho. Umfana
lomdzadlana lophuyile, futsi wakhona kumnika tigidzi temadola
etandleni takhe, netintfo.”

Manje, Intfo letsite yatsi kimi, “Yebo-ke, utsini ngawe na?”
30 Ngacabanga, “Yebo-ke, cha.” Ngacabanga, “Mfana, impela
ngingaba nemahloni ngalomunye wabo kutsi ete endzaweni
yami. Nginemushini wekubhala ekugcineni kwesakhiwo.
Manje, uMfowetfu Oral bekane, ngiyakholwa, imishini
ye-IBM lengemakhulu lasihlanu phasi esiyilweni sinye.”
Ngacabanga, “Yonkhe intfo ingakake ngisho itsintfwe tandla
tebantfu, iphakeme kangaka.” Ngacabanga, “O, hhe! Kube
bekangangena endzaweni yami, atsi, ‘Ngingatsandza kubona
lihhovisi lakho, Mnaketfu Branham.’ Oooh!” Ngacabanga,
“Ngingativa nginemahloni ngami.” Ngacabanga, “Yebo-ke,
Nkhosi, mhlawumbe—mhlawumbe Bewungeke ungetsembe.
Mhlawumbe bengingeke ngente kutsi ngibe nguloko.”
Ngatsi, “Cha. Nkhosi, Ungulongenasiphetfo. Uyati anginako
kuhlakanipha lokungako.” Ngacabanga, “Buka kutsi batfoleni
lokulifa!” Ngacabanga, “Yebo-ke, ngiyacabanga anginako
lokunengi kangako.”
31 Futsi Intfo letsite yatsi, “Buka etulu.” Ngako ngangeneliseke
sibili ngalesosikhatsi. Ngifuna liDolobha uMakhi neMenti walo
kunguNkulunkulu.

32 Manje, angikamelani ngalutfo nalabazalwane laba
kutsi Nkulunkulu angebetsemba kanjalo, kodvwa ngi—
ngiyabatsandza. Futsi ngibonga Nkulunkulu ngekwenta loko
ngemadvodza lamakhulu kanjalo.
33 Kodvwa, ngekwami, loko bekungangikhatsata imphosa
kufa, yebo-ke, uma bengifanele ngibe nemashumi lamabili,
emadola latinkhulungwane letingemashumi lamatsatfu
ngelilanga, kuchuba ibhizinisi. Uma ngitfola lokwenele
kwebantfwana bami labatsatfu, nemkami, nami lucobo, kutsi
sidle, nendzawo yekulala, loko kungenele kahle mine. Khona-ke
uma iNkhosi ifuna ngiye ndzawanatsite, leti letincane, tindzawo
letitfobekile, khona-ke ngingahamba. Mhlawumbe Ingigcine
ngaleyondlela, niyabona.
34 Angikhonanga kuhlangana nebantfu labahlangana nabo.
Anginako loko kuhlakanipha. Anginayo imfundvo. Ngako,
ngiyahamba, ngikhulekela bantfwana baKhe labagulako, futsi
ngetsemba kutsi ngalelinye lilanga, etigodlweni Ngetulu, kutsi
sonkhe singahlangana futsi, lapho singasayuphindze sigule
khona, akusayubakhona mihlangano yemikhuleko noma kute
kushumayeli toni. Kute kube ngulesosikhatsi, ngingumnakenu
kuKhristu.
35 Manje, lamatheyiphu lentiwa lapha, anjalo, ningaba
nawo lapho. Mnumz. Sothmann, ngalapha. Sekavele entiwe.
Masinyane nje emvakwenkonzo, ungaba nawo. Awudzingi kutsi
uwalindze. Akhona lapho, ungaba nawo.

Futsi, manje, ningikhulekele.
36 Futsi manje, kusihlwa, uMnaketfu Shakarian ungitjele
kutsi utongivumela ngichubeke kusenesikhatsi. Ngiyacabanga
loko kuchaza kutsi, “phuma kusenesikhatsi.” Futsi ngi—
ngitokwenta konkhe lokusemandleni ami kwenta loko. Futsi
lona kunguLesihlanu waGudi, futsi ngicabangile, manje
ekuseni, tsatsa…
37 [UMnaketfu Demos Shakarian utsi, “Bangakhi labafuna
Branham nje atsatse sikhatsi sakhe lesicacile, noko, angajaki
na?” Libandla lishaya tandla—Umhl.] O! Ngiyabonga.
Ngiyabonga. Ngiyabonga. Ngiyabonga. Ngiyabonga.
[“Kulungile. Angifuni ningisole.”] Cha, mnaketfu. Mnaketfu
Shakarian, bengingakacondzi loko ngaleyondlela. Niyabona
na? Ngi…[“Sifuna—sifuna nje utsatse sikhatsi sakho,
Mnaketfu Branham. Sinebusuku bonkhe lapha.”] Ngiyabonga.
Ngiyabonga. [“Lapho iNkhosi ikhona, kunekuthula,
kunendvudvuto, futsi kunekuphumula.”] Ngiyabonga.
38 Mine, ngaletinye tikhatsi, ekukhulumeni, uma ngihlanganisa
emagama ami onkhe, kungikhumbuta indzaba lencane nje
lengayiva ngalesinye sikhatsi, ngemfanyana. Umfundisi beketa
nge—ngemzila, futsi weva umfana lomncane ngale ekoneni,
asho tinhlavu temagama, “A, B, C, D…” Futsi wamlalela.



NKULUNKULU ATIFIHLA KULOKUMELULA 7

Bekaphakamisele tandla takhe ngaseZulwini. Watsi…
Emvakwekuba sekacedzile ngaloko, wasukuma, wafaka sigcoko
sakhe.
39 Watsi, “Ndvodzana?” Wagucuka wase uyabuka. Watsi,
“Ngingumfundisi.” Watsi, “Ngikuvile, uguce ngemadvolo akho,
uphakamise tandla takho, usho tinhlavu temagama.”
40 Watsi, “Mnumzane,” watsi, “Ngakhuliswa ekhaya
lemaKhristu. Babe namake bobabili babulawa, masinyane nje.
Ngakhishwa.” Watsi, “Lendvodza lengihlala nayo inesibhuku
kabi kimi!” Watsi, “Bengimkhulekela nje. Angati kutsi
kukhulekwa kanjani.” Watsi, “Bengisho nje tonkhe tinhlavu
temagama, futsi ngacabanga kutsi mhlawumbe Nkulunkulu
utocondza kutsi luhlanganiswa kanjani.”
41 Ngakomhlawumbe ucabanga nje intfo lefanako kimi, kutsi—
kutsi mhlawumbe Utocondza futsi akuhlanganise ndzawonye
ngetindlela letinjalo lototicondza e—enhlosweni ne…lenginako
enhlitiyweni yami ngaloko lengikushoko.
42 Angikaze ngifune ku—kutama kukhatsateka emkhatsini
webantfu, ngoba ngike ngabasemkhatsini webantfu. Nginentfo
yinye kuphela lengiyibonako, naloyo nguKhristu, futsi Yena
abetselwe. Ngibona liBandla lengilitsandzako, Lalifela.
Futsi ngishisekele kakhulu ngaleloBandla. Futsi nge—ngenta
konkhe lokusemandleni ami kuLigcina loko lengicabanga
kutsi kulungile kuhlelekile, kusemgceni neLivi laNkulunkulu.
Futsi, manje, ngibuka ngalelinye lilanga kucitsa liPhakadze
lelingenakuphela kanye nani, ngale eVeni lapho siyohlala khona
njengoba besinjalo kusihlwa.
43 Njengoba tikhatsi letinengi ngibuka etikwesikhatsi
sinekudla kwasekuseni nekudla kwakusihlwa, netintfo letinjalo.
Manje, ngingumningizimu. Futsi kusese “kudla kwakusihlwa”
kimi. Bakhuluma ngaloku lapha kudla kwasekuseni, kudla
kwasemini, nelidina. Ngi—ngingeke ngikwente loko. Manje
kwentekani ekudleni kwami kwakusihlwa na? Niyabona na?
Ngi—ngi—ngivele nje…Ngifanele ngibe nekudla kwakusihlwa.
Kunjalo. Kudla kwasemini nje ngeke kungisite ngalutfo. Ngi—
ngifanele ngidle katsatfu ngelilanga.
44 Kodvwa, ngako, ngiyacabanga, lapho ngibuka.
Bengichawulana nalabanye bemadvodza lapha, bafundisi
lesebakhulile lobekasensimini mhlawumbe ngesikhatsi
ngisesoni. Futsi ngiyababuka, futsi ngicabanga ngekubona
lokumphunga etinweleni tabo. Ngiyacabanga, “Hhe!
Lawomadvodza bekangephandle lapho, alwa, ngaphambi
kwekutsi ngike ngisho ngiphendvuke. Anginamsebenti wekuma
lapha ngembili, ngikhuluma nemadvodza lanjalo.” Ngase-ke
ngibuka ngephandle…
45 Yebo-ke, intfo kuphela labayentile, ba—baprofetha futsi
batsi letintfo leti tiyofika. Futsi ngifuna nati, bazalwane,

ngicabanga kutsi nivele nje—nivele nje nabeka ematje esisekelo
e…futsi nalima emasimu.
46 Nine bomnaketfu bephentekhostali lenime ngephandle
lapha nethamborini esandleni senu, ngesikhatsi ningenalo
libandla kutsi niye kulo, ngesikhatsi bantfu bahleka futsi
baphonsa emacandza labolile kuni, futsi nanilele ejele busuku
bonkhe; nephula ummbila emizileni yetitimela, bantfwana benu
bahamba balambile. Nkulunkulu abusise umphefumulo wenu
lolichawe! Nifanele nibe lapha, hhayi mine.
47 Kodvwa utsite kuyofika sikhatsi lapho letintfo leti
tiyokwenteka khona. Ngiyajabula kunibona niphila kutsi
nikubone kwenteka. Incenye ayikaze icocwe namanje. Futsi
ngi—ngiyanibonga.
48 Ngibuka phansi etafuleni futsi ngiyanibona, labehlukene.
Ngiyacabanga, “Ngingahle ngingaphindzi ngidle kudla
kwakusihlwa nani lapha emhlabeni. Kodvwa ngalelinye lilanga,
uma kuphila sekuphelile konkhe, sitodla kudla kwakusihlwa
futsi, kunjalo, etulu lapho eNdlini yaBabe, uma sibuka ngale
kwelitafula bese sibona lomunye nalomunye.” Sisenkhundleni
yemphi manje. Sifanele sisheshise sendlule. Kodvwa kwangatsi
ngiyabona nje kutsi kuyoba njani uma ngibuka ngesheya
kwelitafula futsi ngibona bonkhe labahlengiwe bahleti
lapho, ngifinyelele ngesheya bese ngibamba sandla sakho.
Sicala kukhala. Sifanele. Khona-ke iNkhosi itophuma futsi
yesule tonkhe tinyembeti emehlweni etfu, itsi, “Ningakhali,
bantfwana. Sekuphelile konkhe. Ngenani etintfokotweni
teNkhosi letilungiselelwe nine kusukela kwasekelwa umhlaba.”
Kungaboni ngasolinye kwetfu lokuncane kuyoshabalala ke.
Futsi kuyoba neliPhakadze linye lelikhulu. Ngifuna kuLicitsa
nani.

Asikhuleke manje sisakhotsamisa tinhloko tetfu.
49 Babe wetfu loseZulwini, lomkhulu, Jehova lonemandla
Lowadvuma ekucaleni futsi watsi, “Akubekhona kukhanya,”
futsi kwabakhona kukhanya. O, kudvuma futsi, Jehova! Phonsa
kuKhanya etikwetindlela tetfu, kusihlwa. Phonsa kuKhanya
etikweLivi laKho. Phonsa kuKhanya etikwelusuku lesiphila
kulo. Tfumela kuKhanya. Siphe kona, Nkhosi.
50 Busisa bantfu baKho ndzawo tonkhe emhlabeni jikelele,
lapho imililo yemvuselelo ivutsa emagcumeni, eveni lemahedeni
emhlabeni wonkhe jikelele. Sikhulekela kutsi Utobusisa
wonkhe umfundisi lotfunywe nguNkulunkulu. O Nkulunkulu,
hlola timphilo tabo. Cabangani nje, khona kulomzuzu
lofanako, bantfu bemukela Moya loyiNgcwele umhlaba jikelele.
Bantfu bayaphiliswa, ngawo lomzuzu, emhlabeni wonkhe
jikelele. SiKubonga kakhulu ngalesibusiso lesi lesikhulu
semhlaba jikelele lesentiwa saba khona lokwenteke ngekufa
kweNdvodzana yaKho, eminyakeni lengemakhulu lalishumi

nemfica leyendlula, kulentsambama, njengoba besigubha,
kuloLesihlanu waGudi.
51 Siyakhuleka, Nkhosi, kutsi Moya loyiNgcwele waKhe
utofika emkhatsini wetfu manje, futsi utosipha incenye
yeSinkhwa sekuPhila lesisidzingako, lesitosondla eluhambweni
loluchubekako, njengoba sita eceleni siphuma ensimini,
kuletinsuku letimbalwa, kuhlala emtfuntini weSihlahla
sekuPhila, kujabulela lomunye nalomunye nenhlanganyelo yetfu
ndzawonye. SiyaKubonga ngako. Bekuvuselela. Manje siphe
kona, kanye futsi, kusihlwa, Babe, futsi ugcwalise imiphefumulo
yetfu.
52 Philisa wonkhe umuntfu logulako lolapha. SiKubonga
kakhulu ngekuphilisa kwaKho, namuhla, kwadzadzewetfu
nalowo mkhono lomfishane nelunyawo lolufishane kulesosimo.
Siyabonga, Nkhosi. SiyaKubonga. Kukhombisa kutsi
Nkulunkulu lophilako uhlala emkhatsini wetfu. SiyaKubonga
ngadzadze lowaphiliswa esifweni selibilo emphinjeni wakhe.
Mhlawumbe asati ngisho namanje ngako konkhe Lokwentile.
Kuhle kakhulu, kubona kutsi Utenta kanjani tintfo. Sibonga
Wena.
53 Manje sibusise ngalokuchubekako. Busisa kufundvwa
kweLivi laKho. Fihla tinceku taKho manje. Soka tindzebe
letitokhuluma, netindlebe letitokuva, ngoba sikucela eGameni
laJesu. Amen.
54 Asivule manje kwesihloko kufundza, noma kwekufundvwa
kwemBhalo, njalo. Ngifuna kufundza etindzaweni letimbili
eVini. Futsi loko kuvela ku-Isaya, sahluko sema 53 sa-Isaya.
Ngifuna kufundza kusukela evesini 1—1 kute kube le 10, kuya
e—kuya evesini le 10, njalo. Futsi-ke sifuna kufundza Matewu
11:25 nelema 26. Manje asifundze.

Ngubani lowakholwa ngumbiko wetfu na? futsi
umkhono weNKHOSI wembulelwa bani na?

Ngoba iyokhula embikwakhe njengesitfombo
lesitsambile, futsi iphume emphandzeni iphume e…
emhlabatsini lowomile: akanasimo noma buhle; futsi
uma siyombona, akukho buhle kutsi simfise.

Uyedzelelwa futsi waliwa bantfu; umuntfu
welusizi,…lojwayele buhlungu:… sifihle kwangatsi
buso betfu kuye; wedzelelwa, asimushayanga-ntfo
yalutfo.

Impela wabutfwala buhlungu betfu, futsi watfwala
tinsizi tetfu: kodvwa tsine satsi ujezisiwe, ushaywe
nguNkulunkulu, futsi wahlushwa.

Kodvwa walinyatwa ngenca yetiphambeko tetfu,
wahubulwa ngenca yebubi betfu: sijeziso sekuthula

kwetfu sasisetikwakhe; nangemivimba yakhe
siphilisiwe tsine.
Sonkhe sinjengetimvu letiphambukile; siphendvukele

nguloyo naloyo endleleni yakhe: …iNKHOSI…yabeka
etikwakhe bubi betfu sonkhe.
Wacindzetelwa, futsi wahlushwa, wahlushwa,

kepha noko akawuvulanga umlomo wakhe: waletfwa
njengeliwundlu ekuhlatjweni, futsi njengemvu
embikwebahhuli bayo ithulile, ngako akawuvulanga
umlomo wakhe.
Wasuswa ejele nasekwahlulelweni: futsi ngubani

loyomemetela situkulwane sakhe na? ngobawancunywa
eveni lalabaphilako: futsi ngenca yesiphambeko
sebantfu bami washaywa. Futsi beka…
Futsi wenta lithuna lakhe kanye nalababi,

kanye nakulabanjingile ekufeni kwakhe; ngoba
bekangentanga kwasaludlame, kanjalo futsi
kwakungekho nkhohliso emlonyeni wakhe.
Noko kwayitfokotisa iNKHOSI kumhubula; amfake

ebuhlungwini: lapho uyokwenta khona umphefumulo
wakhe ube ngumnikelo wesono, futsi uyobona intalo
yakhe, futsi ente tinsuku takhe tibe tinengi, nentfokoto
yeNKHOSI iyophumelela esandleni sakhe.

55 Kusobala, ukhuluma ngaJesu lapha, iNkhosi yetfu lenhle
nalemangalisako. Matewu sahluko se 11, nemavesi lemashumi
lamabili-…25 nelema 26.

Futsi ngalesosikhatsi Jesu waphendvula watsi,
ngiyakubonga, O Babe, Nkhosi yelizulu nemhlaba,
ngoba utifihlile letintfo leti kulabahlakaniphile
nalabanekucondza, futsi utembulele bantfwana.
Noma kunjalo, Babe, ngisho…
Nomakunjalo, Babe: ngoba kwabonakala kukuhle

emehlweni akho.
56 Manje, uma iNkhosi itsandza, ngifuna kudvonsa
kulesihloko, kukhuluma masinyane nje, ngalokukhulu kushesha
lengingakwenta. Bese-ke ngihlala phansi kutsi ngilalele letinye
futsi timfakazo. Ngifuna kutsatsa lesifundvo lapha: Nkulunkulu
Atifihla Kulokumelula.
57 Niyati, Nkulunkulu mkhulu kakhulu, Utifihla Yena
kulokumelula, bese-ke Uyatembula entfweni lefanako Latifihla
kuyo. NaNkulunkulu mkhulu kakhulu, Angatenta Yena lucobo
abelula. Nguloko lokuMenta abe mkhulu. Labanengi kakhulu
bayaMgeja ngekubamelula, tindlela letilula Latifihla khona.
Manje, siyati kutsi umuntfu angeke akwente loku. Umuntfu
angeke atente abemkhulu ngalokwenele kutsi abelula. Niyabona
na? Manje yini leyenta Nkulunkulu abemkhulu kangaka,

kungoba Angabalula kakhulu. Futsi Nkulunkulu akatembuli
Yena lucobo ngebukhulu, njengoba sikubita ngebukhulu.
58 Manje, njengoba sifundza Livi, futsi sidadisha Livi
laNkulunkulu, sitfola indlela Nkulunkulu lenta ngayo tintfo.
Angeke, angeke alugucule luhlelo lwaKhe. Loko lokushiwo
nguNkulunkulu, Angeke aze alijikele Livi laKhe.
59 Uma senta noma yini: ngingenta lokutsite kulomnyaka,
ngiyacabanga, “Loku kulungile.” Ngemnyaka lotako noma
mhlawumbe evikini lelitako, ngiyabona lapho ngineliphutsa
khona.
60 Kodvwa Nkulunkulu angeke, ngoba Ungulongenasiphetfo.
Sincumo sakhe sekucala, uma Ake wabitelwa enkhundleni,
kutsi ente, nendlela Lenta ngayo kulesosincumo, nguleyondlela
Lafanele ente ngayo sonkhe sikhatsi uma leso sincumo sifanele
sentiwe futsi. Ngoba, uma Angakwentanga; uma Enta ngendlela
letsite kulesincumo lesi, nesifundvo lesifanako sibuye futsi,
futsi uma Angenti ngendlela lefanako Lenta ngayo kwekucala,
khona-ke Wenta kabi kwekucala.
61 Ngako-ke, uma umuntfu ake weta kuYe etela insindziso,
futsi Wamsindzisa etikwetisekelo Lamsindzisa etikwato,
Utofanele asindzise umuntfu lolandzelako etikwetisekelo
letifanako. Futsi uma umuntfu ake weta kuYe kutsi aphiliswe,
futsi Waphilisa lowomuntfu etikwetisekelo letitsite, uma
umuntfu lolandzelako efika, Utofanele amphilise etisekelweni
letifanako. Angeke agucuke. Ufanele afane njalo.
62 Nkulunkulu wenta luhlelo. Ngesikhatsi umuntfu onile
ekucaleni, emuva, wetama kutitfolela indlela yekuphunyuka.
Wetama kutentela kwekutimbonya, emacembe emkhiwa
nakanjalonjalo. Akuzange kusebente. Kodvwa Nkulunkulu
wenta indlela umuntfu lebekangahlanganyela ngayo naYe futsi,
futsi loko kwakungaphansi kwengati lecitsekile yembambeli
longenacala. Futsi nguleyondlela kuphela Nkulunkulu lake
ahlangana ngayo nemuntfu. Futsi nguleyondlela kuphela
Nkulunkulu layoke ahlangane ngayo nemuntfu, kungaphansi
kwengati lecitsekile yembambeli longenacala.
63 Manje, silapha ngaLesihlanu waGudi. Nelive, namuhla,
emahlelweni aseKhatolika, bakhansa benyuke ngetitebhisi
futsi, o, ngetindlela letinengi kakhulu letehlukene lesitentako
emasiko, futsi sishikishe ematsambo. “Futsi kukhona
letinye letilishumi nemfica, letifakazelwe mbamba, tipikili
labatikhipha etandleni taJesu,” basho njalo. “Libandla ngalinye
linasinye.” Futsi kwenta mehluko muni noma sipikili, noma
ngabe sembatfo, noma ngabe kuyini na?
64 SinaMoya loyiNgcwele. Nguloko Khristu lakushiya
eBandleni, hhayi libhantji lelitsite, lucetu lolutsite
lwesiphambano, sipikili lesitsite, noma lokutsite. Wasishiyela
sikhumbuto, nalowo kwakunguMoya loyiNgcwele Lawushiyela

liBandla. Manje, manje, nguloko Lakushiya eBandleni,
eminyakeni lengemakhulu lalishumi nemfica leyendlula,
kulentsambama, njengoba Afa eKhalvari. Wanikela etandleni
ta—taNkulunkulu, uMoya waKhe, futsi Watfunyelwa emuva
eBandleni ngeluSuku lwePhentekhosti. Manje, Nkulunkulu…
65 Ekucaleni, ngesikhatsi umuntfu ona, kwakhombisa imvelo
yemuntfu. Uhlala njalo atama kubhacela Nkulunkulu, futsi
atentele indlela langativa alungisisiwe ngayo, inkholo. Leyo
bekusolo kuyinkholo, kuchaza “kwekutimbonya.” Ngako
wetama kutentela inkholo yakhe lucobo.
66 Kodvwa Nkulunkulu wenta sincumo saKhe ngekutsi
Bekatohlangana kanjani nemuntfu, loko bekusetikwe Ngati
lecitsekile. Futsi nguleyondlela kuphela, akunandzaba
kutsi sitama kangakanani noma ngayiphi lenye indlela.
Nguleyondzawo kuphela Nkulunkulu layohlangana khona
nemuntfu ngenhlanganyelo, kungaphansi kweNgati lecitsekile.
67 Nkulunkulu wahlangana na-Israyeli kuphela ngaphansi
kwengati lecitsekile. Indzawo kuphela Israyeli lebekangakhonta
kuyo kwakungaphansi kwengati lecitsekile.
68 Futsi, namuhla, setame inhlangano, setame lihlelo, setame—
sitame imfundvo. Setame timphumelelo tesayensi nako konkhe,
kutama kuletsa umuntfu ebunyeni ngenhlanganyelo. Futsi
kwehlulekile, konkhe kwako.
69 Yinye indzawo umuntfu langahlangana kuyo futsi
ahlanganyele naNkulunkulu, futsi ahlanganyele lomunye
nalomunye. Loko kungaphansi kwesiphambano, uma umuntfu
ngamunye emukela iNgati yaJesu Khristu. Angikhatsali, kuko
konkhe lokwehluka kwakhe, usengafinyelela ngale futsi abeke
sandla sakhe esandleni salenye indvodza futsi ayibite nge
“mnaketfu,” uma sihlangana esiphambanweni lapho Jesu afa
khona.
70 Siba ngumnyaka wesayensi. Yonkhe intfo ifanele ihlolwe,
ngekwesayensi. Siphila emnyakeni wesayensi, njengoba
kwabiketelwa liBhayibheli, “sibutsakatsaka kwendlula
kuhlakanipha,” njengoba si…njengoba kwabiketelwa. Futsi
siphila kulowomnyaka. Futsi ngesikhatsi siyacubungula
kakhulu kusayensi, sikhwesha kakhulu kuNkulunkulu. Ungeke
ukhone kutfola bufakazi ngaNkulunkulu ngekwesayensi.
71 Futsi tonkhe tikhali temaKhristu tingetulu kwemvelo
mbamba. Akukho lutfo lwemvelo. Uma ungamfakazela
Nkulunkulu, khona-ke akusekho sidzingo sekukholwa.
“Kodvwa loyo lota kuNkulunkulu umele akholwe kutsi
Ukhona.” Kungekukholwa. Tonkhe tikhali temaKhristu
kukholwa.
72 Dkt. F. F. Bosworth, lomunye webaphatsi bami bekucala,
wabhala incwadzi letsi Kubuka Lokungabonwa. Manje,
labanengi benu uyifundzile, akungabateki. Yincwadzi lenhle

kakhulu, i…yekubuka lokungabonwa.UmKhristu ubuka tintfo
langatiboni.
73 Manje asitsatse nje tikhali tebuKhristu futsi sibone
kutsi kungulokungetulu kwemvelo yini: lutsandvo, kujabula,
kuthula, kukholwa, kukhutsatela, bumnene, bubele, kubeketela.
Yonkhe intfo ingetulu kwemvelo. Lutsandvo! “Yehlela ekhemisi
futsi ungitsengele lutsandvo lolubita ikota. Ngiyaludzinga.”
Niyabona na? Bewungeke ukwente. “Ngitsengele kuthula
lokubita lidola.” Bewungeke ukwente. Niyabona na? Yonkhe
intfo ingetulu kwemvelo. Tonkhe tikhali taNkulunkulu
tingetulu kwemvelo. LiBandla laKhe lingetulu kwemvelo.
Alisiyo inhlangano. NguMtimba longetulu kwemvelo besilisa
nebesifazane labatalelwa kuwo ngaMoya loyiNgcwele nendlela
yaKhe lelula.
74 Nkulunkulu akatenti tintfo tibe lukhuni, ngemarosari
lamanengi kakhulu, nalokunengi kakhulu kwaloku, futsi
bajoyine loku, nemfundvo lengaka, isayensi yetenkholo lengaka.
Ngani, sitikhweshisela khashane nakhashane naNkulunkulu,
ngaso sonkhe sikhatsi, ngekwentanjalo.
75 Namuhla, sibesayensi kakhulu ngangekutsi singasho kutsi
mangakhi ema-molekhuli lokuwabitako kwenta i-athomu,
mangakhi ema-electroni, nakanjalonjalo; bese wehlukanisa
leyo-athomu, bese siyanitjela kutsi yentiwa kanjani; sente
ibhomu ye-athomu, futsi-ke singachaza kutsi sikwente kanjani;
kodvwa sihambe ngetulu kwelidlebe letjani lesingakhoni
kulichaza.
76 Nkulunkulu, kulokumelula. Nkulunkulu watibonakalisa
Yena lucobo ebululeni. Utenta Yena lucobo abelula. Kuze
labahlakaniphile bangacondzi. Jesu watsi, “NgiyaKubonga,
Babe, Ukufihlile Loku kulabahlakaniphile nalabanekucondza,
futsi utoKwembulela bantfwana bona labatofundza.”
77 Ungalokotsi utame kutifundzisa wena lucobo
kuNkulunkulu. Uma wenta, utifundzisa wena ukhweshe
kuNkulunkulu. Niyabona na?Nkulunkulu akatiwa ngemfundvo.
Nkulunkulu, wati ngekukholwa. Futsi nekushaya kwekucala
develi lakutsatsa kwakuseluhlelweni lwetemfundvo, nemuntfu
walahlekelwa yinhlanganyelo yakhe naNkulunkulu. Kunjalo
impela. Ufanele ati Nkulunkulu ngekukholwa, hhayi loko
langakuchaza; ngaloko lakukholwako, kutsi angeke sakhone
kukuchaza. Loko, sisiyisa ngalapha nangalapha nje lesitfombe.
78 Manje, namuhla, yonkhe intfo iluhlelo lwetemfundvo. Yebo.
Sihamba ngale kulelilula, lidlebe lelincane letjani. Sitfumela
bantfwana betfu etikolweni teliBhayibheli nasemakolishi.
Manje, khumbulani, angikulahli loko. Angisekeli kungati.
Kodvwa ngitama kunitjela buwula bako. Futsi ngulapho lasenta
khona…Niyati kutsi kukhona lokungalungi.

79 Futsi kufana nasemihlanganweni yami. Sikhatsi lesinengi
kakhulu, uma ngitfola imihlangano, ngitfola labo labehluleka
ngale emhlanganweni walolomunye umfo. Ngoba, tikhatsi
letinengi…
80 Ngike ngambukisisa uMnaketfu Roberts. Lomunye
watsi, “Mnaketfu Roberts, Mnaketfu Branham, utokhulekela
emakhulu lasihlanu usakhulekela lamatsatfu.” Kunjalo.
Impela. “Utotfola bufakazi lobuphindvwe kabili.” Impela.
“Lobuphindvwe kamashumi lasihlanu bufakazi.” Niyabona
na? Ngoba nito…Empeleni, kwesekeleke etikwekukholwa
kwebantfu ngamunye wabo labo labakhulekelwako. Kodvwa,
labo lohluleka ekhatsi lapho, khona-ke beta ngalapha
emhlanganweni. Ngoba…
81 Lapha, dokotela uhleti ukhona. Uma dokotela…Uya
ehhovisi ladokotela, utsi, “Ngiyagula esiswini sami, futsi
ngiphetfwe yinhloko, nakanjalonjalo.” Futsi nalodokotele
nje ukubhalela akukhiphele loluncane luhla lwemutsi
nekusentjetiswa kwawo we—aspirini noma wekutsintsibalisa
buhlungu, intfo letsite, akakaze akucilonge loko kugula. Utama
nje kukukhipha ehhovisi. Niyabona na? Manje, uma akuvela
enhlitiyweni yakhe, futsi akukhatsalele, utokucilonga loko
kugula aze atfole imbangela.
82 Futsi uma wesilisa agula, noma wesifazane, futsi
kukhona lokwentekile, yinye kuphela indlela yekutfola loko
ngalokungiko, loko kutsi, buyela emuva futsi utfole imbangela.
Buyela emuva site sibone kutsi benteni. Emihlanganweni,
babukisiseni beme ngembili. Moya loyiNgcwele utsi,
“Eminyakeni lelishumi leyendlulile, wawusendzaweni letsite,
futsi wente intfo letsite. Futsi wente loku, nalokutsite.”
Nikuvile, labanengi benu, emihlanganweni. Niyabona na?
“Wenta loko. Ufanele ukulungise loko, kucala.” Bese-ke, uma
betsembisa kukwenta, khona-ke nitoKuva kuvela, “ISHO
KANJE INKHOSI.” Kumakeni etincwadzini tenu. Nike
nakubona kwehluleka na? Impela cha. Akwehluleki. Kungeke.
Kuyini na? Niyabona na? Wena, intfo yekucala, ufanele utfole
imbangela ngaphambi kwekutsi ukhone kuveta likhambi.
Ufanele utfole sizatfu sako.
83 Futsi manje, namuhla, sitama kufundzisa bantfu kuloko,
ekusondzeleni ngekwesayensi kuNkulunkulu, futsi ungeke
ukwente loko. Nkulunkulu akatiwa ngesayensi, kodvwa
ngekukholwa siyamati Nkulunkulu.
84 Futsi ngingasho loku, kutsi—kutsi indvodza ingahlala phansi
futsi ibuke sicuku setimbali, sikhehle setimbali, futsi adadishe
leyomizuzu lengemashumi lamatsatfu, ngebucotfo ngayo yonkhe
inhlitiyo yakhe, futsi ati kakhulu ngaNkulunkulu kunaloko
bekakwati uma ati, bekanato tonkhe ticu sikolwa seliBhayibheli
lebesingamnika tona, ngoba Nkulunkulu utembula Yena lucobo

embalini. Siyayibona ifa iphindze kuvuke futsi, kuvuka.
Sibona imibala lemibili noma lemitsatfu leyehlukene eluhlobeni
lolufanako lwembali. Wavelaphi loyombala na? Ngichazele
wona. Wefika kanjani lapho na? Uyaphi, futsi ubuyela kanjani
emuva futsi na? Idzingeka ife kanjani leyombewu, futsi ibole,
futsi ibuye futsi na? Nkulunkulu, atikhombisa Yena lucobo
kulokumelula, bese-ke Uyatifihla futsi ekufeni, kutikhombisa
Yena lucobo futsi ekuvukeni. Niyabona na? Nje ku…
85 Awudzingi kwati lokunengi kakhulu. Intfo kuphela
lofanele uyati kuba nekukholwa kuloko lokubukako, loko
lokukholwako. Niyabona na? Kholwa. Li-awa linye empeleni
belingakufakazela, lingakufundzisa kakhulu ngaNkulunkulu
kunato tonkhe ticu lobewungaba nato.
86 Nkulunkulu mkhulu kakhulu, Angatenta Yena lucobo
abelula. Manje, nguloko lokwenta Nkulunkulu abemkhulu,
kimi, kutsi Angatenta kanjani Yena lucobo abelula.
Naloko, ngekwenta, cobo lwaKhe, Utifihla kulabakhaliphile
nalabahlakaniphile. Manje cabangani ngaloko nje. Utifihla
Yena kubantfu labakhaliphile futsi utembula Yena lucobo
kubantfu labatfobekile. LiBhayibheli latsi, ku-Isaya 35,
“Ngisho, naloku nje, siwula asikafaneli siduke endleleni,
Ilula kakhulu.” Futsi njengoba utama kuKucabanga, futsi
uKudadishe, uvele nje uticabangele khashane naNkulunkulu.
Sonkhe sikhatsi uma wenta loko, uvele utikhweshise kakhulu.
Yekela kutama kuKucabanga. Kholwa nje loko Lakusho.
Nguloko kuphela lokukuko, Kukholwe nje. Bese-ke Uyatifihla
kulabahlakaniphile, futsi atikhombise Yena lucobo kulolula.
Umuntfu angeke abe mkhulu kangako.
87 Indvodza, itsi nje ingatitfolela sicu seluhlobo lolutsite,
yati lokunengi kunalomfo lolandzelako. Ungeke uyitjele
lutfo. Emabandla, namuhla, njengekuchosha ngemelusi wawo,
ngoba ungumfundzi wesemina letsite-tsite. Une—ne B.A.,
une D.D., L.D. Yebo-ke, loko akusho ngisho nayinye intfo.
Loko akukwenti. Angahle abe ne B.A., ne D.D., lephindvwe
kabili iL.D., futsi angakhoni ngisho kwehlukanisa emaphizi
lacetuliwe elikhofini. Loko—loko akusho…Ngiyacolisa
ngaloko kuphawula. Lena akusiyo indzawo yemahlaya,
niyabona. A—angikacondzi loko. Cha, mnumzane. Ngitsetselele.
Ngicondze loku, kutsi loko akukaphatselani ngalutfo naKo.
88 Wati Nkulunkulu ngekukholwa, futsi loko kodvwa. Loko
kwafakazelwa ngesikhatsi Jesu efika emhlabeni, nalabo
baFarisi nakanjalonjalo, letiphakeme kunato tonkhe teticu,
letikhaliphe kwendlula tonkhe, emadvodza laphilako langcwele
kakhulu lesibe nawo. Ngisho nesici sinye lesimelene nabo,
bebangagcotjwa ngematje ngaphandle kwesihawu. NaJesu
watsi, “Nine nibakababe wenu, develi; imisebenti yakhe
niyoyenta.” Ngubani lobe kangakhomba ngemuno kubo futsi
atsi?

89 Sibita, “sono,” kuphinga, kukhuluma emanga, kubhema
bosikilidi, kuhlafuna imboza. I…Leso akusiso sono. Loko
akukaphatselani nesono. Loko yimiphumela yekungakholwa.
Sinye kuphela sono, loko kungakholwa. “Loyo longakholwa
sewuvele ulahliwe.” Uma umuntfu atokuphika Loko, Loko, Livi
laNkulunkulu, leso sono khona lapho.
90 Jesu watsi, ngesikhatsi Asemhlabeni, “Ngubani longa
Ngilahla ngesono na? Ngubani longa Ngikhombisa kutsi
Angigcwalisanga yonkhe intfo leyaprofethwa ngaMi na?
Ngesikhatsi ngifika, bengifanele ngente tintfo letitsite-tsite.
Ngubani longafakaza kutsi angentanga kona kanye nje loko
umBhalo lotsi Ngiyakwenta na? Hlolani umBhalo, ngoba kuYo
nicabanga kutsi nine kuPhila loku Phakadze, futsi Ngiyo
Lefakaza ngaMi.” Niyabona na? “Ngubani longa Ngilahla
ngesono na?”
91 Manje, labobantfu lapho, o, bebafanele bageze timbita tabo
nemagedlela, futsi bageze ngaphambi kwekudla, nawo onkhe
lamasiko lajwayelekile lebebafanele bendlule kuwo. Kodvwa
Jesu wabalahla bonkhe, wase ubabeka eceleni, futsi wabatjela
kutsi bebabodeveli. Bewungacabanga ngentfo lenjalo na?
92 Niyakholwa kutsi Bekatokwenta intfo lefanako
emabandleni namuhla na? Impela bekatokwenta. Sitilondvolote
tsine ngemasiko netintfo, site sitifake tsine enyakanyakeni
lefanako lesasingiyo ngalesosikhatsi. Futsi manje, uma
Nkulunkulu ativeta Yena ebaleni kulokumelula, khona-ke
abaLicondzi, nhlobo. Kungetulu kwendlela yabo yekucabanga.
BanaKo konkhe kulungiswe ngendlela labacabanga kutsi
Kufanele kube ngayo, futsi, uma Lingeti ngaleyondlela, bangeke
baLemukele. Nguleyondlela kuphela. Nguloko lobekuhlala njalo
kuyinkinga.
93 Khumbulani, indlela leya etulu iphansi. Manje, kunjalo.
“Loyo lotitfobako uyophakanyiswa.”
94 Wati kanjani kutsi ngabe ngiko, ngukuphi etulu, naphansi
na? Uma umhlaba ume emkhatsini, yiNorth Pholi etulu, noma
iSouth Pholi etulu? Nguyiphi yona? Niyabona na?
95 Futsi wena utsi, “O, inkhanyeti yekusa, nenkhanyeti
yakusihlwa.” Kokubili yinkhanyeti lefanako. Niyabona na?
Lokukhanya lokufanako lokwaniketwa ekuseni, yinkhanyeti
yakusihlwa lefanako, umhlaba uyagucuka nje. Nguloko
kuphela. Niyabona na? Ngako akusilukhuni kangako, empeleni.
Kukholwa lokulula nje, kukholwa Nkulunkulu. Caphelani.
Indlela leya etulu, ngatsi, iphansi. U…
96 Sifanele simkholwe Nkulunkulu. Sifanele siMtsatse eVini
laKhe. Asikafaneli sitame kucubungula tintfo. Kodvwa,
noma yini nje Nkulunkulu layishoko, uMoya weliciniso sibili
waNkulunkulu uyogcizelela lonkhe Livi laNkulunkulu nga
“amen.” Moya loyiNgcwele wabhala Livi.

97 Uma Moya loyiNgcwele abhala Livi, naMoya loyiNgcwele
akuwe, lingasho kanjani Lona kutsi, “Yebo-ke, Loko kwaku
kwalomunye umnyaka”? Lingasho kanjani Lona, libe kantsi
Latsi, “Jesu Khristu unguye itolo, namuhla, naphakadze,” futsi
utama kuLibeka kulomunye umnyaka emuva lapho, noma
lomunye umnyaka lotako na?
98 Umuntfu usasolo afana. Uhlala njalo abonga Nkulunkulu
ngaloko Lakwentile, abuke embili kuloko Latokwenta, futsi
anganaki loko Lakwentako. Loyo ngumuntfu impela, sonkhe
sikhatsi. Futsi wenta intfo lefanako namuhla. Uhlala njalo
anguloko. Yena, loyo ngumuntfu, futsi ufanele uphume kuloko.
Ufanele uvumele loyomcondvo lowawuku Khristu ube kini.
99 Nkulunkulu asebenta nemuntfu bekahlala njalo
asekutehliseni. Akasebenti nebantfu ngemagama lamakhulu
esayensi yetenkholo. Ngitjeleni ngalesinye sikhatsi Lake
wakwenta. Akenti lutfo. Utenta Yena lucobo abelula. Nemuntfu
ufuna kuLenta libe lukhuni. Utenta Yena lucobo abe mkhulu,
ngekutenta Yena lucobo atitfobe.
100 Manje, uma umuntfu atfola imfundvo lencanyana, noma ticu
letimbalwa, wati lokunengi kakhulu ute ungabe usamtjela lutfo.
Kodvwa uma nje bekangachubeka abemkhulu ngalokwenele aze
akhone kutenta yena lucobo abemncane, aze angati lutfo, khona-
ke kutolunga. Kodvwa angeke akhone kuba mkhulu kangako.
Niyabona na? Angeke nje akhone kuba mkhulu kangako.
101 NaNkulunkulu mkhulu kangako. Mkhulu kakhulu
ngangekutsi Angatenta yena Atfobeke. Kodvwa tsine singeke,
kukhulu, sitfole kubabakhulu ngalokwenele kutsi sitente
sititfobe. Nguloyo umehluko. Futsi ngako Nkulunkulu
Utifihla entfobekweni nebumelula. Nemuntfu, kuhlakanipha
kwelive, ubuka ngco ngetulu kwaLo. Akumangalisi Isaya
atsi, “Ngubani lokholwe umbiko wetfu na? Wembulelwe bani
umkhono weNkhosi na?” Jesu watsi, “NgiyaKubonga, Babe,
waseZulwini, wasemhlabeni, kutsi Ukufihlile Loku emehlweni
alaba hlakaniphile nalaba nekucondza, futsi utoKwembulela
bantfwana bona labatofundza.” Kutitfoba, kubamelula, bukani
nje kutsi Nkulunkulu Utenta kanjani abelula.
102 Bukani. Bukani e-Edeni. Kholwani nje Livi laKhe,
nguloko kuphela lebebafanele bakwente, kute baphile. Manje,
Nkulunkulu akazange asho, kulembangela yekucala, kutsi
uneticu letinengi kakhulu telikolishi lobewufanele ube nato.
Watsi, “Leli Livi laMi. Likholwe, phila. Ungalikholwa, ufe.”
103 Manje, Eva akazange angakholwa ngiko konkhe kwaLo.
Wakholwa nje sigaba sinye lesincane saLo.
104 Manje ngifuna kunibuta umbuto, bazalwane, bodzadze.
Uma Nkulunkulu avumela konkhe loku kwenteke ngoba Eva
akakholwanga sigaba sinye lesincane seLivi, futsi wabangela
buntfu kutsi bufike endzaweni lekuyo, ucabanga kutsi

siyoke sibuyele emuva, singakholwa noma ngusiphi sigaba
saYo na? Kucabange nje. Uma Nkulunkulu bekangabona
bantfwana labancane bahlupheka, timphi netinkinga, tindlala
netinkhanyeti, kugula nekubulala; nato tonkhe letintfo
leti yentekile, konkhe ngoba sigaba sinye lesincane seLivi
laKhe sangabatwa. Ucabanga kutsi siyoke sibuyele emuva,
singabata sigaba sinye saLo na? Uma kubita konkhe kwaloku,
Utokubuyisela emuva ukhululekile, akuyekele uye noma
kuphi, utsi, “Angikwenti. Ngeke ngiKucondze. AngiKukholwa,
nomakanjani”? Cha.
105 Ufanele uLikholwe lonkhe, akunandzaba kutsi Libukeka
litfobeke kanjani. Likholwe, nomakanjani. Utsi, “Yebo-
ke, angiLicondzi.” Likholwe, nomakanjani. Awukafaneli
kuLicondza. Ufanele uLikholwe. Likholwe nje, nomakanjani.
Manje, nguleyondlela lesingiyo namuhla, intfo lefanako, kutsi
Nkulunkulu.
106 Kufana nje nemphi itokulwa. Sinetinhloli eNgilandi.
INgilandi inetinhloli lapha. Tinhloli tisekhatsi nangephandle,
emhlabeni jikelele. Ngani na? Tihlola timfihlo tetfu temphi.
Uma sitfola luhlobo lolutsite lwemfihlo yetemphi, masinyane
nje uma bangakutfola, batsatsa intfo lefanako, noma lokutsite,
kulwa nako. Kulwa imphi.

Tindzawo letinkhulu kunato tonkhe tekulwa, letendlula,
yimphi yakamoya.
107 Manje, ngesikhatsi Nkulunkulu ati kutsi loku kwaku
tokwenteka, Wakwentela bantfwana baKhe njengoba nje i-
United States yenta imphi yabo. Sinika indvodza sigcoko
lesiyisivikelo kutsi isifake, ngoba siyati itosisebentisa. Siyinika
li—lifosholo kutsi igubhe. Siyati kutsi kuliphawondi lelikhulu,
cishe liphawondi lelingemaphawondi langemashumi layimfica
emhlane wakhe. Lomunye losemusha lomncane awutfwele,
uyintfo ngempela le—lelukhuni kuye. Kodvwa umbutfo
wetemphi uyati kutsi bafanele bamceceshele loko, ngoba
utokudzinga. Yonkhe inhlobo yemshini, utoyidzinga uma efika
ekhaleni lemphi.
108 Futsi nguloko lesifanele sikwente namuhla,mngani. Sifanele
sitsatse lonkhe Livi laNkulunkulu, ngoba sitoLidzinga. Sifanele
sisebentise lonkhe Livi lelisekhatsi Lapho. Ngu ISHO KANJE
INKHOSI, futsi sifanele sisebentise liVangeli leligcwele, konkhe
kwaLo. Manje, ngesikhatsi Nkulunkulu acinisa liBandla laKhe,
WaLicinisa ngentfo lenhle kunato tonkhe Lebekangayitfola,
ngoba bantfwana baKhe luCobo. Futsi Wacinisa liBandla
ngeLivi, Livi laKhe luCobo. Wabacela nje kutsi bakholwe Livi
laKhe, nguloko kuphela lokwakukhona.
109 NaSathane, ngekuhlakanipha kwakhe, wenta Eva kutsi
ephule lesosivimbelo, endzaweni yinye nje. Sathane wavuma
konkhe nalokuncane kweLivi kutsi kwakucinisile, kodvwa

watsi, “Impela…” Nguloko kuphela lebekafanele akwati.
“Impela ungeke ufe.” Manje, loko ngiko lokwakuliphutsa.
Watfola Eva ngemuva kwalelo Livi, ngekungabata kunye
lokuncane.
110 Ngulapho impela la atfola khona libandla namuhla, intfo
lefanako. Loko kungabata lokuncane nje kukuletsa ngaku
loluhlangotsi. Futsi manje ayikho indlela yekutsi uke utame
kucabanga kutsi Nkulunkulu uyoke akusindzise ngekuba
sebandleni, ngekuba senhlanganweni, noma licembu, noma
ngabe kuyini, noma ngumuphi umuzwa.
111 Ufanele ulikholwe Livi laKhe futsi wente ngalokufanako.
Kunjalo. Kune…Nguleyondlela kuphela. Lolo luhlelo
lwaNkulunkulu ekucaleni. Lolo luhlelo lwaNkulunkulu
kusukela phansi emphilweni. Lolo luhlelo lwaNkulunkulu
manje, lukutsi, liBandla lifanele lihlale emvakweLivi.
Nguleyondlela kuphela yena, longaphepha ngayo.
112 Caphelani Nowa etinsukwini takhe. Sikhulumile ngako
manje ekuseni. Etinsukwini takhe kwakusikhatsi lesikhulu
sekuhlakanipha, nemadvodza bekakhaliphile. Futsi Nowa,
umnyaka wakhe lomkhulu wekuhlakanipha, Nkulunkulu wehla
kutosindzisa bantfu labakhetsiwe.
113 Niyakholwa kutsi Nkulunkulu uneliBandla lelikhetsiwe na?
Impela, Uyakwenta. Futsi Utela kusindzisa loyo loKhetsiwe.
Bonkhe labanye babo, masotja langakabaluleki nje emphini.
Kodvwa U—kodvwa Uyati kutsi batoba banengi kakhulu babo
labasindziswako, ngoba, “Wafaka emagama abo eNcwadzini
yekuPhila yeliWundlu ngaphambi kwekusekelwa kwemhlaba.”
Loko kuhambisana impela nemBhalo.
114 “Futsi umphikukhristu, tinsuku tekugcina, uyodukisa
wonkhe loyo emagama abo langabhalwanga kuleyo Ncwadzi
ngaphambi kwekusekelwa kwemhlaba.” LiBhayibheli
lasho njalo. Umphikukhristu, usondzele kakhulu, kuyoba
yiPhentekhosti, ncamashi. Niyabona na? “Kodvwa kuyodukisa
labo emagama langabhalwanga eNcwadzini yekuPhila kusukela
ekusekelweni kwemhlaba, ngesikhatsi liWundlu lihlatjwa.”
115 Caphelani. Manje, sitfola kutsi, Sathane, lesositfunywa
lesikhulu, bekakwati kuphela kutfola libandla, kwekucala,
ngekubenta bemukele kuhlakanipha kwakhe kwelive, futsi
basuke ekukholweni lokujwayelekile Nkulunkulu labatjela
kutsi babe nako eVini laKhe. Lolo kwakuluhlelo lwaKhe
lwekucala. Waphumelela lapho. Futsi ngulapho la akwente
khona, ngaso sonkhe sikhatsi. O, kube kuphela besingabona
kutsi nguloko-ke. Futsi uma angakususa emva kwaleloLivi,
nguloko kuphela latofanele akwente. U—usetandleni takhe
ngaso lesosikhatsi.

Caphelani, kholwani nje Livi laKhe, futsi niphile.

116 Manje, Eva, Loko kwakungakeneli kuye. Bekafanele abe
nalokunye kwekuhlakanipha kwelive.
117 Nguleyondlela lesenta ngayo namuhla. Sifanele nje
sibe nalomunye dokotela, Ph.D., LL.D., kusitjela ngaKo.
Mnaketfu, uma kuphambene naleLivi leli, kuyekele kanjalo.
Angikhatsali noma kungupapa waseRoma, noma uma kuyi…
nomangutiphi tigaba tetikhundla, noma umbhishobhi lomkhulu
waseCanterbury. Angikhatsali kutsi ngubani. Uyalikholwa Livi
laNkulunkulu. Futsi akutsi lonkhe lelinye livi libe ngemanga,
uma nomayini iphambene neLivi.
118 Ngatfola lentfo yinye. Phila ngeLivi. Uma Nkulunkulu
enta setsembiso, Utofanele asigcine lesoLivi. Uma Angaligcini
leloLivi, khona-ke akusuye Nkulunkulu.
119 Manje, Nkulunkulu utokwehlulela live ngelizinga lelitsite,
ngalelinye lilanga. Manje, uma Atolehlulela ngelizinga njengoba
libandla lemaRoma lisitjela, ngelibandla, khona-ke nguliphi
lona libandla na? Kunetinhlangano letingemakhulu layimfica
letehlukene. Kuyini na? IBaptisti itsi labo ngilo lizinga.
IPhentekhostali itsi labo. IKhatolika itsi wabo. Kimi, akukho
namunye wayo.
120 Livi liliCiniso. “Nomangubani loyosusa Livi linye kuLeli,
noma engete livi linye kuLo, naye uyosuswa, sabelo sakhe,
eNcwadzini yekuPhila.” Niyabona na? Livi laNkulunkulu,
Nkulunkulu uyokwehlulela umuntfu ngalo.
121 Situkulwane lesikhulu saNowa lapho, ngesikhatsi
bakhaliphe kakhulu, Nkulunkulu wabatfumelela umlayeto.
Futsi ngesikhatsi Enta, Akazange atfumele ingelosi-
lenkhulu. Watfumela umlimi, nalolula, umlayeto lomncane,
kodvwa wawu bakhombisa. Manje, nicabanga kutsi
bayakwemukela na? Cha. Ngoba, kwakulula kakhulu.
Kube—kube bekungesilula kangako, ngabe bakwemukela.
Kube bekuyintfo letsite lenkhulu, bewungabatjela kutsi
sakhiwa kanjani sivivane lebesisikhulu kunalabo lesebavele
basakhile, nakanjalonjalo, bangahle kube balemukele. Kodvwa
Watfumela indvodza lelula nemlayeto, kutsi, “Litokuna.”
Loko akuhlangabetananga nemfundvo yabo yesayensi. Ngani,
bebangadubula etibhakabhakeni, nge-rada noma lokutsite, futsi
bafakaze kutsi akukho manti etulu lapho.
122 Kodvwa Nowa watsi, “Nkulunkulu watsi kuyobakhona
emanti lapho. Futsi uma NKulunkulu atsi kuyobakhona
emanti lapho, noma ngabe angekho lapho, Angawabeka lapho,
ngoba UnguMdali.” Nguloko-ke. Akunandzaba kutsi lomunye
umuntfu utsini, Nkulunkulu washo njalo, naNkulunkulu
uyakwati kugcina Livi laKhe. Loyo lolula, umlayeto lomncane
walahla live ngetinsuku takhe, futsi wasindzisa bendlu
yakhe lucobo. Kunjalo. Kwalokulula, kute lokuphambene
nenchubo, nje, kalula, “Hamba emkhunjini.” Nguloko

kuphela lokwakudzingekile. “Kholwa futsi uhambe ungene.”
Nkulunkulu wasindzisa live ngalokumelula, atikhombisa Yena
lucobo atfobeke kakhulu. Loko kwaku…Kwakuyini na?
Nkulunkulu abhace futsi kulokhaliphe mbamba, lofundzile.
123 Noma ngubani uyati kutsi bantfu basendvulo umhlaba
ungakabhubhi ngemanti bebakhaliphe kakhulu kunaloko
lesingiko namuhla, bachubekele embili kakhulu kusayensi,
nakanjalonjalo, kunaloko lesingiko namuhla. Ngani,
bebangagubha tidvumbu letomisiwe emuva lapho. Futsi
besingeke saba nesidvumbu lesomisiwe namuhla. Besingeke
sikhone komisa umtimba kanjalo. Bebanembala lesingeke
sacatsaniseka nawo namuhla. Bakha tivivane nemabhubesi
labatwe ngelitje, nakanjalonjalo, lebesingeke sacatsaniseka
kube besifanele. Asinato tintfo tekulakha ngato. Asinawo
emandla ekuliphakamisela etulu lapho. Besingeke sisakhe,
kodvwa basakha. Ngani na? Bebakhaliphe kakhulu kunatsi.
124 Futsi kuleso lesihle, lesifundzile, lesikhaliphile, sive
lesikhaliphile sebantfu, Nkulunkulu watfumela umlayeto,
lotfobeke kakhulu, loko nje kwabakhubekisa phansi ekugcineni.
Ba—bakwala futsi bakwencaba. Nebulungiswa baNkulunkulu
bebudzinga kwehlulela, loko kwencaba umlayeto waKhe,
futsi Walahla live futsi walicwilisa ngaphansi kwemhlaba,
ngazamcolo. Futsi wasindzisa Nowa, lolungile, lowakholwa
ngulolula, umlayeto lomncane Nkulunkulu lawusebentisa.
Kwakuyini na? Nkulunkulu atifihla kulokumelula. O, yebo.
Yebo, mnumzane. Ngalo kwejwayelekile, njengoba bahlala
benta, bakukholwa.
125 Ngalesinye sikhatsi, lapho sikhatsi sekukhululwa sasikhona
dvutane, Nkulunkulu watfumela indvodza lelula, emndenini
lolula. Akazange sekatsatse umndeni lowatiwako. Umndeni
waMosi, sitfola kutsi bekangumuntfu lolula nje, umndeni
lojwayelekile wesive sakaLevi, ngiyakholwa. Futsi babakhipha,
lomndeni lona.
126 Wavumela Mosi angene futsi abe yindvodza lefundziswe
kakhulu kunawo onkhe eveni lonkhe. Bekakhona kufundzisa
baseGibhithe kuhlakanipha. Bekayindvodza yetemphi,
siyatjelwa ngumlandvo. Bekati konkhe kungena nekuphuma,
kutsi kwentiwa kanjani. Futsi Nkulunkulu wamvumela
aceceshwe kanjalo, futsi afakaze kutsi ungeke wamfeza
Nkulunkulu ngaleyondlela. Imphi yakhe, yonkhe ingcondvo
yakhe yebuhlakaniphi, yonkhe imfundvo yakhe, wehluleka
kabuhlungu futsi wehluleka kalusizi ngako. Nkulunkulu
wamvumela akwente, akafundziswe futsi akhaliphe. Kwase-ke
kuMtsatsa iminyaka lengemashumi lamane kumfundzisa, kwase
kutsi-ke iminyaka lengemashumi lamane kuyishaya iphume
kuye, ngaphambi kwekutsi Amsebentise. Kunjalo. Kunjalo.
Wamkhiphela ngemuva kwelugwadvule futsi wasusa yonkhe
imfundvo lebekanayo.

127 O, intfo kuphela yinkinga namuhla, sihlala njalo sitama
kupakisha, sentele Kuta. Besifanele sitfululwe, ngekuKuta.
Kufanele kubenendzawo lapho. Kutofanele kubekhona
lokutsite, kulamba. Sitama kuncenga nekudvonsa. Asikafaneli
sente loko. Uma umuntfu alambela Nkulunkulu, kunendzawo
lengenalutfo, yaKhe. Nguloko kuphela. Kodvwa, kute kube
lapho, singeke sakhona kufucela Nkulunkulu endzaweni.
Singahle simente abe netimfundziso letilite, nemakhata,
nakanjalonjalo, futsi sente lokungakejwayeleki. Kodvwa impela
kungeke kusebente kuze kutsi lowomuntfu, cobo lwakhe, afune
Nkulunkulu. Yebo, mnumzane. Ngako tinhlelo tetfu letentiwe
ngumuntfu atikalungi. Ngena kuyaNkulunkulu. Kunjalo
impela. Joyina libandla, uchawule tandla, timo temibhabhatiso,
nemisimeto, ne—nemarosari, nakanjalonjalo, ngumbhedvo!
128 Kutalwa. Futsi Nkulunkulu…“Babusisiwe labalambako
futsi bomele kulunga, ngoba uyosutsiswa.” Kunjalo. Ufanele ube
nendzawana lengenalutfo. Yini leyenta bantfu balambe na?
129 Yini leyenta emadvodza aphumele lapha futsi ente ngendlela
lenta ngayo na? Yini leyenta laba besifazane baphumele
esitaladini, bahambe bagcoke letimphahla letihlambalatako
na? Batama kwentani na? Batama kwenelisa kulamba. Futsi
balambele ini na? Kungoba badalelwa kulamba. Kodvwa loko
kulamba, angalokotsa kanjani noma ngumuphi umuntfu atame
kuthulisa loko kulamba lokungcwele Nkulunkulu lakwentela
konaa, kulambela Yena, futsi utame kukwenetisa ngetintfo
telive. Awunalo lilungelo lekwenta loko.
130 Angake alokotse noma ngumuphi umuntfu kutsi atame
kubeka imidlalo nemidanso netintfo ebandleni, nemasobho
ekudla kwakusihlwa kukhokhela umfundisi wakho, luhlobo
lolutsite lwekutijabulisa kwenyama, futsi utibite ngenkholo,
netintfo letinjalo, kuthulisa loko kulamba lokungcwele!
Kantsi, bewufanele ube nelikamelo lelisetulu lapho, ukhulekela
umbhabhatiso waMoya loyiNgcwele kutsi ugcwalise lelobandla
lebantfu. Awunalungelo.
131 Kodvwa Kutfobeke kakhulu. Akuhlangabetani netidzingeko
takho. Imfundvo yakho seyihambe ngetulu kwaLoko. Niyabona
na? Ukhaliphe kakhulu. Ufuna kufundzisa bantfu bangene
kuLo. Awumfuni umfundisi lowati Moya loyiNgcwele.
Bewungamcosha epulpiti lakho. Anikufuni loko, ngoba angeke
alikhombise likhadi lakhe. Angeke akhone kukhombisa
kutsi uvela kusiphi sikolwa. Nicabanga kutsi Mosi beka
ngalikhombisa na? Nicabanga kutsi noma ngumuphi
webaprofethi beka ngalikhombisa na? Jesu beka ngalikhombisa
na?
132 Batsi, “Ngusiphi sikolwa? Wayitfolaphi lemfundvo? Loku
kuvelephi?” Asinako lokubhaliwe ngaYe kutsi uke waya
esikolweni lusuku emphilweni yaKhe.

133 Kutsiwani-ke ngaJohane, lophuphuma boya lomdzala,
buso beshishiboya avela ehlane kanjalo na? Babe wakhe beka
ngumshumayeli, futsi uphuma esikolweni; bekangumphristi.
Asinako ngisho nalokubhalwe phansi kwakhe kutsi uke
waya esikolweni. Waya ehlane aneminyaka leyimfica budzala.
Ngani na? Bekanemsebenti lomcoka lafanele awente. Kungani
angawulandzelanga umkhondvo weyise, njengoba nje kwaku
ngumkhuba kuye kutsi awente na? Ngani, leyosemina entasi
lapho yayi—yayimngenisa ekuncikateni lokunengi kakhulu
lebebanawo, “Manje, uyati kutsi utomemetela Mesiya. Manje,
uyati kutsi uMnaketfu Jones uhlangana naloko.”
134 Waphumela ehlane futsi walindza kuNkulunkulu yaze
iNkhosi yamtjela, “Etikwa Loyo loyobona uMoya wehla
futsi uhlale kuye, NguYe lotobhabhatisa ngaMoya loNgcwele
neMlilo.” Inkonzo yakhe yayimcoka kakhulu kutfola imfundvo.
Impela yayimcoka. Bekafanele abe nemandla aNkulunkulu.
135 Manje, uma unemfundvo yakho kuhlanganiswe
nemandla aNkulunkulu, kuyamangalisa, kodvwa ningayibeki
leyomfundvo ngetulu kwemandla aNkulunkulu. Niyabona na?
Liciniso.
136 Manje, siyatfola kutsi Mosi, manje, ngesikhatsi angephandle
lapho, u…Iminyaka lengemashumi lamane bekaticeceshile, ati
ngamake wakhe kutsi bekatokhulula bantfwana baka-Israyeli.
Wacabanga impela, ngesikhatsi abulala loyomGibhithe, kutsi
bomnakabo batokucondza, kodvwa abakucondzanga. Ngako,
kuwo onkhe emachinga akhe, wehluleka futsi wehluleka
kalusizi. Kodvwa emizuzwini lesihlanu, eBukhoneni besihlahla
lesivutsako ngephandle lapho, Nkulunkulu wabeka lokunengi
kuye kunaloko le—kunaloko isemina leyakwenta entasi lapho
eminyakeni lengemashumi lamane.
137 Manje, ngitovuma intfo yinye, uma ufundza nga
Nkulunkulu, ngaNkulunkulu, ngekutfobeka. Kutsiwani
ngesihlahla na? Kube-ke Mosi watsi, “Manje, awume
kancane. Imfundvo yami iphakeme kakhulu. Ngako
ngicabanga kutsi ngitowelela ngale futsi ngitame kubutsa
lamanye alawomacembe esihlahleni, ngiwayise entasi endlini
yekucwaningela, bese ngiyawahlola, futsi ngibone kutsi
makhemikhali mani lafutfwe ngawo, kubona kutsi ngabe…
siyavutsa futsi asishi”? Niyabona, bekangeke ayitfole imfihlo.
Kodvwa wenyukela kuMake Mvelo, wakhumula ticatfulo
takhe, waguca phansi futsi wacala kukhuluma naSo. Futsi
Saphendvula sikhuluma naye. Nguleyondlela.
138 Ungetami kutifundzisa entfweni letsite. Kodvwa yehla
ngco embikwaJehova Nkulunkulu, khuluma naYe. Uyokhuluma
aniphendvule futsi. Kutfobeke kanjalo-ke nje. “Celani, futsi
nitakwemukela. Nconcotsa, kutovulwa. Funani, futsi nitotfola.
Celani, futsi kutoniketwa.” Loko kulula kanjalo nje.

139 Manje, ngati intfo yinye, kutsi uma impela utfola
Nkulunkulu, kukwenta utiphatse ngalokwehlukile.
Niyamcaphela Mosi, ngelusuku lolulandzelako, kamuva.
Bekagijimile esuka…
140 Bekasavele agijimile aphuma eGibhithe, futsi
bekangephandle lapho, futsi ashade naZiphora, futsi
bekanendvodzana yakhe lencane, Gereshomi. Futsi nangu
lapha, sekavele akhohlwa ngebugcila bebantfu. Kodvwa
ngesikhatsi Nkulunkulu abonakala kuye lapho esihlahleni
lesivutsako; ngelusuku lolulandzelako, beka naZipporah agibele
umnyuzi, nalomncane engculwini yakhe. Nesilevu lesimhlophe
silengela elukhalo lwakhe; inhloko yakhe lenemphandla
icwebetela. Nendvuku esandleni sakhe, ehlela lapho, “Ludvumo
kuNkulunkulu,” emehlo akhe abuka ngale.

“Uyaphi, Mosi na?”
141 “Siya entasi eGibhithe, kuyokwengamela,” kuhlasela
kwendvodza yinye.
142 O, kutokwenta utiphatse ngendlela lengakejwayeleki,
kodvwa loko kulungile. Kuphela nje uma wati kutsi uya
ngakuphi, loko kulungile.

“Wati kanjani kutsi utokwengamela na?”
“Nkulunkulu washo njalo.” Loko kuyakucatulula. Loko

kwasho njalo. “Nkulunkulu washo njalo.”
143 “O, uneminyaka lengemashumi lasiphohlongo budzala!
Kube bewukwentile loko, bewuyohamba ngesikhatsi
unemashumi lamane.”
144 “Kodvwa Nkulunkulu watsi, ‘Hamba manje. Ngiso lesi
sikhatsi.’” Kuhlasela kwendvodza yinye, yehlela kuyokwenta.
145 Nkulunkulu ukwenta utiphatse ngendlela lengakejwayeleki,
ngisho noma ubukeka njengemzila wesimo selitulu
ume esicongweni sesakhiwo. Kodvwa kuphela nje uma
kunguNkulunkulu akwenta, ngani, kulungile. Kwenta
mehluko muni na? Kungahle kubite lokunye kwekuceceshwa
kweBaptisti kwesayensi yetenkholo kuphume kuwe. Kodvwa
kuphela nje uma Nkulunkulu akwenta, Utembula Yena
lucobo ngekubamelula. Loyomshumayeli bekati kakhulu
ngaNkulunkulu, avela esicongweni saleyondlu, kunekufundza
yonkhe leminyaka lebekaya ngayo esikolweni. Amen.
Nkulunkulu utembula Yena lucobo kulokumelula, futsi
utikhombisa Yena lucobo emandleni. Amen. Atifihla Yena
lucobo, bese-ke utikhombisa Yena lucobo. Ngifuna kubona
kutsi uba lula kanjani; hhayi kutsi ungakhaliphe kangakanani,
kodvwa kutsi ungabalula kanjani.
146 Nkulunkulu Utenta atiwe kulokumelula, hhayi
ekuhlakanipheni nasekuhlakanipheni kwebucili. Loko
kwadeveli. Landzela kuceceshwa. Bentani bantfwana

baKhayini, kwentekani kubakhe na? Bantfwanyana badeveli,
kwentekani kubo na? Bonkhe baba bafundzisi labakhaliphile
betemfundvo, bososayensi, nakanjalonjalo. Landzela bantfwana
baSethi: labatfobekile, balimi, bafuyi betimvu, nakanjalonjalo.
Ekupheleni kwemhlaba, kwentekani na? Ekupheleni
kwemhlaba wangaphambi kwekubhubha kwemhlaba ngemanti,
kwentekani na? Bonkhe balahleka. Bebakholwa, nabo.
Impela, bebanjalo. Kodvwa, niyabona, Nkulunkulu watfumela
Nowa, wabamba labatfobekile, labalula, futsi wabatsatsa
wabakhuphula. Nebantfwana bakaKhayini wabhujiswa.

147 Intfo lefanako lokungiyo namuhla, loko lokukhaliphile,
kuhlakaniphe kwebucili. Niyabona na?Wamkhohlisa kanjalo-ke
Sathane Eva ensimini yase-Edeni. Bente kanjalo-ke bantfwana
bakhe, kwehle njalo.

148 Bukani Mowabi, leyo lenkhulu, inhlangano lenhle ime
etulu lapho esicongweni seligcuma. Hhe, indzawo lenkhulu
kangaka pho! Manje, cha…Bakhonta Nkulunkulu lofanako.
Ngoba, bahamba futsi batfola umbhishobhi wabo, Bhalamu.
Uphumela lapho wase wakha ema-altari lasikhombisa,
imihlatjelo lesikhombisa. I-altari lefanako, umhlatjelo
lofanako, yonkhe intfo impela njengoba kwenta Israyeli,
loluzulane loluncane entasi lapho. Wase-ke utama kucalekisa
umnakabo, niyabona, kumvimbela kutsi endlule eveni.
Bebangafuni ngisho namunye wabo lapho timvuselelo tebagiciki
labangcwele emkhatsini webantfu babo. Kwentekani na?
Nkulunkulu wachubeka ngco wendlula, nomakanjani, ngoba
betsenjiswa kuya eveni lesetsembiso, futsi akukho lutfo
lolwalutobamisa. Nkulunkulu wasebenta nabo. Nkulunkulu
Atifihla kulokumelula, nguleyondlela Lahlala enta ngayo, futsi
ngalokwejwayelekile bayaphutselwa ngiko.

149 Mosi bekayinceku lenikelwe yaKhristu. Futsi
Nkulunkulu…Esihlahleni lesivutsako, bekati kakhulu nge…
Mosi bekati kakhulu ngaNkulunkulu ngesikhatsi ashiya
lesosihlahla lesivutsako kunayo yonkhe iminyaka lengemashumi
lamane bekadadisha ngaYe entasi eGibhithe. Siyati kutsi loko
kunjalo.

150 Ngetinsuku ta-Ahabi, live lase lifike endzaweni lenjalo,
tembusave tatidlale incenye lenjalo, njengoba sikhulumile ngako
manje ekuseni, waze Ahabi wefika enkhundleni. Manje, Ahabi
bekangesuye umfo lomubi. Bekangulosivuvu nje, umIsrayeli
lohlubukile lowavumela umkakhe amhole. Bekayintsamo
leyajikisa inhloko.

151 Futsi leyo yintfo lefanako lesinayo khona lapha kuleUnited
States manje. Impela. Angisho kutsi, umengameli wetfu, s’bani-
bani. Angahle abe yindvodza lelungile. Kodvwa nguleyonchubo
lendzala emvakwako, nguloko lokukwentako.

152 Kubukisiseni. Kumakeni nje. Ucabanga kutsi ngime
lapha nje ngisho intfo lengingati kutsi ngikhuluma ngani.
Niyakukhumbula lenginitjele kona. Yebo, mnumzane. Sengiba
likhehla. Angisenato letinye tinsuku letinengi letisele
emhlabeni. Uma Jesu alibala sikhatsi lesidze, ngitawube
sengihambile masinyane impela. Kodvwa loku kutotheyishwa,
futsi nitokudlala, futsi nitotfola kutsi kwakucinisile. Uhlala
etitfuntini. Akusekho matsemba lasele, nhlobo. Manje,
khumbulani, mine ngikwati, indvodza lendzala njengoba
nginjalo, futsi ngime lapha futsi ngati kutsi sikhatsi siyabaleka.
Futsi se—sewentiwe. Lesive sesentiwe. Yonkhe intfo yentiwe.
Kunjalo. Futsi yintfo yinye kuphela, “Tisindzise wena
kulesitukulwane lesichubekako,” ngoba sesiphelile. Kunjalo.
153 Ahabi. Ngalolosuku Jezebeli langena ngalo, wenta bonkhe
besifazane ngendlela lebekenta ngayo, futsi—futsi ngiyacabanga
letintfo lendlula kuto, na-Ahabi watishiya letintfo. Nabo bonkhe
bashumayeli batfola kuba belive.
154 Kodvwa ngalesosikhatsi lesifanako, Nkulunkulu wavusa
indvodza lenemandla. Asati ngisho nekutsi ivelaphi. Asati
kutsi kwakungubani babe namake wakhe. Akaveli ndzawo,
kodvwa waya eNkhatimulweni. Asati kutsi babe namake wakhe
kwakungubani, kungekho tinsuku takhe kutsi wake waya
esikolweni. Bekayindvodza yasehlane. Asati kutsi ufika kanjani.
Usandza kufika nje enkhundleni ngalokungakejwayeleki,
wesuka enkhundleni ngalokungakejwayeleki. Futsi ufika lapho,
futsi Wahhohlota lesositukulwane, kumuntfu lolula.
155 Nicabanga kutsi bosiyazi betenkholo bebacabangani ngaye
ngalolosuku na? Ngani, nicabanga kutsi bemukela Eliya na?
Batsi, “Ungulomdzala longakabhadli enhloko.” Jezebeli watsi,
“Ngiyamtondza.” Futsi—futsi wonkhe umuntfu wamtondza.
Kodvwa bekaneLivi leNkhosi lensindziso yesive. Kodvwa
bebangeke bakukholwe.
156 Luhlobo lolulula lwemuntfu, Eliya bekangilo. Futsi
uyifezile inhloso yaNkulunkulu kahle kakhulu, loyomoya
lolula lowa wuku-Eliya, waze Nkulunkulu wawusebentisa
kulamanye emadvodza lamatsatfu, lasavele, futsi wetsembisa
kuwusebentisa futsi etinsukwini tekugcina. Kunjalo,
kulula kakhulu, loko nje mani futsi ukhulume liCiniso.
Wawusebentisa kuElisha, emvakwakhe. Wawusebentisa
kuJohane umBhabhatisi. Wetsembisa futsi, kuMalakhi 4,
“Kubuyisela kukholwa kwebantfwana kubuyele ekuKholweni
kwabobabe bephentekhostali neliVangeli lasekucaleni.” Wa—
Wakwetsembisa, futsi Utokwenta. Kunjalo. Loyomoya lolula,
hhayi lokhaliphile, hhayi lokhaliphile.
157 Eliya bekangesiso sifundziswa lesikhulu. Bekangesiye
umuntfu lodvume umhlaba wonkhe. Yena, asati kutsi uvelaphi.
Kodvwa nje bekanemuzwa lowenele kukholwa Nkulunkulu.

Kulula, nguloko nje, ngulolohlobo lwebantfu Nkulunkulu
lalusebentako, Uyatifihla. Nkulunkulu Watifihla ku-Eliya.
158 Ungake ucabange nje indvodza njengaMosi, indvodza
lejwayelekile yenta tintfo latenta na?
159 Ungake ukucabange nje loko, Eliya, umfo lomdzala
lobukeka njengeboya netinwele wonkhe umtimba wakhe,
nesicephu sesikhumba semvu asivunulile na? Ungake ucabange
nje Nkulunkulu atsatsa intfo lenjengaleyo, ngesikhatsi lapho
kume baphristi ne—nebafundisi basesontfweni labembetse
tingubo, futsi bapolishwe kusayensi yabo yetenkholo, bashelele
nje ngako konkhe lebebangaba ngiko na? Kodvwa Nkulunkulu
wagega bonkhe.
160 Uhlala njalo akwenta. Ngitjele ngalesinye sikhatsi Lake
wakwenta. Akazange. Cha, mnumzane. Wagega yonkhe lentfo,
kutsi ehlele esimeni lesitsite lesilula. Utembula Yena lucobo futsi
asebente ngalokumelula, kalula impela kute wonkhe umuntfu
aKucondze. Nguloko lokuMenta abemkhulu. Ubalula, akwente
Kubelula.
161 Futsi, manje, Wagega. Naloku nje umhlaba wawugcwele
tifundziswa letinkhulu ngalolosuku, kodvwa akukho nasinye
sato Lasisebentisa. Watfola luhlobo lolulula lwemfo. Kodvwa
khumbulani, loluhlobo lwalu kuloyo mnyaka. Kodvwa,
niyabona, lomoya langena ngawo wawulula kakhulu
emfundvweni yabo. Bese bavele banaWo ngekucabanga kwabo,
yini lengeta. Bebapolishwe kakhulu baze baphutselwa bumelula
baWo, futsi ngaletinye tikhatsi bahamba ngetulu kwaLo,
bahlekisa ngaLo.
162 Kungikhumbuta lesaga lesidzala, “Tiwula tiyohamba
ngeticatfulo letinetipikili lapho tiNgelosi tesaba kunyatsela
khona.”
163 Umuntfu lotobona imisebenti yaNkulunkulu ichubeka,
futsi ati kutsi yimisebenti yaNkulunkulu, futsi eme futsi
akubite ngemisebenti yadeveli, Jesu watsi leyo yinhlamba.
“Uma usho livi lelimelene naMi, iNdvodzana yemuntfu,
nitawutsetselelwa lona. Kodvwa nomangubani lokhuluma
amelane naMoya loNgcwele angeke atsetselelwe kulelive,
kanjalo naseveni lelitako.” Niyabona na? Kodvwa sihamba
ngeticatfulo letinetipikili lapho tiNgelosi tesaba kunyatsela
khona.
164 Tsine, sikhaliphe kakhulu. Sipolishwe kakhulu. Loko,
nguloko lokufanele iMerica yetfu. Sikhaliphe kakhulu.
Sitifundzisa tsine sikhweshe kuNkulunkulu. Tikolwa tetfu
titfumela bashumayeli betfu njengenkhukhu yemshini
wekuchobosela.
165 Njalo wayivela buhlungu inkhukhu yemshini
wekuchobosela. Wachoboselwa ngaphansi kwekukhanya
kwekwakhiwa. Futsi intfo yekucala niyati, beka “tjiyoto,

tjiyota” yamake, ngoba leyo yimvelo yakhe. Kodvwa
akanamake. Bekachoboselwe ngemshini wekuchobosela.
166 Nguloko lengicabanga kutsi incumbi lenengi yaleticu leti
yenta, inkhukhu yemshini wekuchobosela, ikutjiyotela awati
kutsi ukhuluma ngani. Kunjalo. Uma, unesimo sekumesaba
nkulunkulu, kepha uphike leloLivi, futsi baphike kutsi Moya
loNgcwele akafani namuhla njengoba Bekanjalo ngelusuku
Latfululelwa ngalo ePhentekhosti.

“Batsi Loko kwakukwebafundzi nje.”
167 Jesu watsi, “Hambani niye eveni lonkhe futsi nishumayele
liVangeli kuko konkhe lokudaliwe. Letibonakaliso leti
tiyobalandzela labakholwako.” Kuze kube ngunini na?
“Kuze kube sekupheleni kwemhlaba, nakuko konkhe
lokudaliwe, letibonakaliso leti tiyobalandzela.” Impela. Tjela…
Ngitokukhombisa lapho Aniketa khona emandla eBandleni.
Ngikhombise lapho Awasusa khona. Akukho lapho. Cha.
168 Kodvwa, niyabona, sihlakaniphe kakhulu, sitifundzisa
tsine sakhwesha kuloko. Sitfola ematemu netintfo lesisebenta
ngato. “Yebo-ke, kuyazindla, leyo yintfo lefanako nje. Yebo-
ke, manje bukani, sinabodokotela labahle,” sitsi, “namuhla.
Sikudzingelani kuphilisa kwaNkulunkulu na?”
169 Bukani kutsi loyodokotela lokahle utsiteni esikhashaneni
lesendlulile. Ufika ekupheleni kwendzima yakhe, khona-
ke wetsemba Nkulunkulu. Nako laph’ukhona. Nguloko-ke.
Isayensi ilungile, kuphela nje uma ucanca esihlahleni. Futsi
uma ukhuphukela etulu, ungeke usachubekela embili, wece
esihlahleni sekukholwa futsi uchubeke nje uhambe, niyabona,
ngoba aku—akunakuphela kuko. “Konkhe kungenteka kulabo
labakholwako.” Ya. Ya.
170 Isayensi ilungile, mayelana nekuhamba kwayo. Imizwa
yakho lesihlanu ikahle futsi yinhle kakhulu, kuphela nje
uma ivumelana neLivi. Kodvwa uma imizwa lesihlanu ilahla
Livi, khona-ke suka kuwo. Cha. Bengingeke ngikukholwe
kwemizwa yami, bengingeke ngikukholwe kuva ngendlebe
kwami, bengingeke ngikukholwe kubona kwami, kute lokunye,
uma kuphambene neLivi. Ngitotsi ngi…
171 Lomunye umfo watsi kimi, esikhatsini lesitsite
lesendlulile, watsi, “Angikhatsali kutsi bangakhi bantfu
nine maPhentekhostali lebeningafakaza kutsi baphilisiwe.
Angikholelwa kuko.”
172 Ngatsi, “Impela cha. Ungulongakholwa. Kwakungesiko
kwalabangakholwa. Kwemakholwa.” Impela. Impela.
Kwakungesiko…Akutfunyelwanga kulabangakholwa.
Kwatfunyelwa kulabo labakholwako.
173 Jesu uyafika, khona impela ngelusuku lwekungakholwa.
Akazange aMmise. Wavele washumayela wachubekela embili

ngco, ngalokufanako nje. Nkulunkulu wenta imimangaliso,
ngalokufanako nje, kulelolive lelikhulu lelifundzile.
174 Siphila eveni lelikhulu lelifundzile namuhla, sihlakata ema-
athomu, futsi senta emabhomu, nakanjalonjalo, futsi lindizela
enyetini, nabosonkhanyeti, nako konkhe lokunye emhlabeni
jikelele. Liciniso lelo. Senta loko. Loko kukahle.
175 Kodvwa, noma kunjalo, kunebantfu labakholwa kutsi
loyombhabhatiso waMoya loNgcwele uyafana nje njengoba
Wawuhlala unjalo. Bangeke baWuchaze, kodvwa bayati kutsi
banaWo. Nguleyontfo kuphela nje lekungiyo. Akudzingeki kutsi
uwuchaze, kuphela nje uma unaYe. Amen.
176 Amen usho kutsi “akube njalo.” Angiti ameneli mine.
Kodvwa nje ngi—ngi…Ngiyalitsandza Livi. Akube njalo! Ngi—
ngiyati kutsi loko kuliciniso.
177 Nkulunkulu utenta Yena lucobo abelula kakhulu
ngangekutsi Uvele nje ayotsi ngcu ngetulu kwe…Labo
labahlakaniphile bakhaliphe kakhulu, lobo bucopho lobuncane
lobulintongomane, niyati. Bakutfole ngekuticabangela nje.
Ungeke ubatjele lutfo ngako. Umhlaba ungeke uvuke, lilanga
lingeke likhanye, umhlaba ungeke ugucuke, ngaphandle
kwelwati lwabo lwako, niyabona. Kodvwa Nkulunkulu uvele nje
ahambe ngco ngetulu kwabo futsi abayekele nje bahlale lapho.
Nguleyondlela nje Lebekahlala enta ngayo. Yebo, mnumzane.
178 Kusukela le ensimini yase-Edeni, Mesiya waprofethwa kutsi
uyofika. “Intalo yakho iyochobota inhloko yenyoka, nenhloko
yayo iyolimata sitsendze.” O, hhe! Kwashiwo. Baprofethi
baMbona ngaphambili, futsi basho kona kanye nje loko Layoba
ngiko, lapho Bekatotalelwa khona, kutsi Bekatotalwa kanjani,
kutsi hlobo luni lwemsebenti Latolwenta, kutsi sibonakaliso
saKhe sebuMesiya siyoba yini. UmBhalo wakulayinisa nje kute
kuyophuma le.
179 Kodvwa bosiyazi betenkholo ngekuticabangela, indlela
yabo, futsi baMgeja ngemamayela lalikhulu. Kodvwa
Akefikanga ngalokuphambene neLivi. Wefika ngekweLivi.
Kodvwa abaMemukelanga ngani na? Ngoba Akefikanga
ngendlela lebebacabanga kutsi Ufanele efike ngayo.
Nguleyondlela impela labageja ngayo Nowa. Nguleyondlela
labageja ngayo Mosi. Nguleyondlela labakugeja ngayo, konkhe
kusukela phansi emnyakeni.
180 Bayehluleka kubona bumelula baNkulunkulu benta
lokutsite. Niyabona na? Nkulunkulu Uyatifihla lapho. Futsi nje
Uwelela ngetulu kwa—kwalabahlakaniphile nalabanekucondza,
ngoba Mkhulu kakhulu. Niyabona na? Utsatsa tintfo letimbili
letihlangana ndzawonye, kanjena, futsi uma bendlula
lomunye nalomunye, niyabona kutsi ngicondze kutsini na?
Nguleyondlela Nkulunkulu langayenta. Angaba lula kakhulu
aze Ahambe akhweshe kakhulu kulomunye umuntfu baze

bangabe basatfola ngisho kutsi Ukuphi. Amen. Ngiyakutsandza
loko. Ngiyajabula kutsi Wakwenta ngaleyondlela, khona-ke
nginga—ngingakwemukela. Ngoba, kunemfundzate lotsite,
bengingeke ngati kutsi ngenteni ngawo. Kodvwa Wakwenta
kwaba lula kakhulu, bantfu njengoba bengingakucondza, noma
ngikukholwe. Ngako, ngibonga kakhulu ngaloko.
181 Manje, Mesiya watjelwa, kutsi Bekatofika kanjani, lapho
Bekatotalelwa khona, kutsi Bekatokwentani, kutsi inkonzo
yaKhe yayitoba yini, nekutsi sikhatsi sini Lebekatofika ngaso.
Kodvwa, ngesikhatsi Efika, labobashumayeli nebafundisi
basesontfweni bangalolosuku bebanemasiko lamanengi
kakhulu, futsi bebacabanga impela nje kutsi Bekatofika
kanjani. NemFarisi utsi, “Uma ake Efika, Uyoba ngumFarisi.”
UmSadusi utsi, “Ngumbhedvo; hhayi ngalesosicuku salabatenta
labalungile. Uyoba ngumSadusi.” Kodvwa ngesikhatsi
Efika, Bekangesuye ngisho namunye. Akazange acele
wabo…Nkulunkulu bekangadzingi kucela kwabo…incenye
yekuhlakanipha kwabo, kutsi ayitfumele kanjani iNdvodzana
yaKhe.
182 Wakutfumela ngendlela Latsi Uyokwenta ngayo. Ufika
ngekwe…Futsi Waletsa…Futsi ngesikhatsi ukhuluma
ngaMesiya wabo amenyetelwa esitebeleni, etikwendvundvuma
yemcuba, endlini yekuhlala tinkhomo; ngabe sigejana
lesiphucukile sebaFarisi, labatenta labalungile, bazenzisi
labakhukhumele balindzele intfo lekutsiwa nguMesiya wabo
kutsi ete esitebeleni na? Yebo-ke, kwakuyini? KwakunguJehova,
Jehova lomncane akhala njengeluswane. Ngabe bebangalindzela
lowoJehova losabekako, lowadvuma eNtsabeni Sinayi,
lowavutsisa lentsaba, lowavula Lwandle loluBovu, waba
luSwane esitebeleni na? O, loko, isayensi yabo yetenkholo
beyingeke ikugwinye loko. Cha, impela, hhayi Mesiya wabo.
183 Batsi, “Uma Nkulunkulu atfumela Mesiya, akungabateki,
Uyokwehlisa emaphaseji aseZulwini. Uyoba nesibingelelo
setiNgelosi letigidzi letilishumi sehla. Uyota ngco ethempelini
Mosi lasishiyela lona, noma Solomoni lasakhela lona lapha.
Futsi Utofika ngco kulelithempeli, futsi Utosemukela khona
lapha. Nemphristi wetfu lomkhulu lesimkhetsile, indvodza
yetfu lenkhulu, wetfu lomelele umbuso, noma ngabe kuyini,
Uyokuta kuye futsi atsi, ‘Sengifikile. Ngilapha. Lona ngiMi.
NginguMesiya. AniNgicondzi na? Niyabona, iphaseji itokwehla.
Ngivela eZulwini.’” Nguleyondlela lebebakucabange ngayo.
184 Kodvwa ngesikhatsi Efika, Bekasehhokweni, atalwa
ngumake lo…futsi babe lobekane—nelimuva lelivezandlebe
kuko, kwakubonakala kunjalo, njengoba bebacabanga.
Agocotwe ngetimphahla taKhe telijoke, bayangitjela, kutsi
betisuke ejokeni lenkhabi, lophuye kangako. LoNkulunkulu
lowadala emazulu nemhlaba, futsi wenta yonkhe intfo
ngaKhristu Jesu; futsi nangu yena kanye loMdali, Nkulunkulu,

Lowenta wona kanye emazulu nemhlaba, alele esitebeleni,
esicukwini setjani lobo Lebekabudalile, cobo lwaKhe. UMdali
wemazulu nemhlaba watitfoba Yena lucobo, kutsi abe
ngulophansi kunabo bonkhe. LoPhakeme kunako konkhe uba
ngulophansi kunabo bonkhe, nguloko lokwaMenta Nkulunkulu.
Nguloko lokwaMenta waba nguloko Lebekangiko. Niyabona,
Watitfoba Yena lucobo. Umuntfu bekangeke akwente loko.

185 Ake ubeke indvodza etulu, nje uyiphe u—umdvonso
lomncane enhlanganweni, mnaketfu, ungeke wasondzela
ngakuye. Nguloko kuphela lokukuko. Ungumfana nje!
Utikhukhumetile njengesicoco sidla inhlavu. Bewungeke—
bewungeke wente lutfo ngaye. Kodvwa, kodvwa, uyabona.

186 Kodvwa, Nkulunkulu angatitfoba Yena lucobo ngoba
Mkhulu kakhulu. Ungetulu kwaloko lesikubita ngekutsi
kukhulu. Ukulololunye luhlangotsi. Futsi Mkhulu kakhulu
ngangekutsi Angatenta Yena lucobo abe ngulotfobekile.
“NgiyaKubonga, Babe, ngemazulu nemhlaba kutsi Utifihlile
letintfo leti kulabahlakaniphile nalabanekucondza.” Njengoba
ngishito, sehlukanisa i-athomu futsi singeke sakuchaza kuphila
edlebeni letjani. Niyabona na? Sihamba ngetulu kwako,
yona kanye lentfo lememetela Nkulunkulu. Sihamba ngetulu
kwesicongo sako.

187 Leyo yintfo lefanako lesiyentako namuhla. Yebo, mnumzane.
Hamba ngetulu kwaLoku, lokunguNkulunkulu esimeni
sencwadzi, kunjalo, futsi semukele sivumokholo semuntfu lotsite
noma umbhedesho esikhundleni saLo. Nitsengisa ngebutibulo
benu ngenca yesitjulo setinhlumayo, ngenca yekutsandvwa
bantfu, ebandleni lelitonenta nibe netinwele letiphunguliwe
netikhindi, futsi likutfumele emaphathini etjwala lobubhiciwe
netintfo letinjalo, bese-ke utibita ngemKhristu. Lihlazo kuwe.
Kunjalo.

188 Hhayi kunitsetsisa; kodvwa—kodvwa ngetinhlonipho
tekumesaba nkulunkulu nelutsandvo. Kunjalo. Suka entfweni
lenjengaleyo. Buyelani kuNkulunkulu neliBhayibheli laKhe.
Buyelani eCinisweni leliVangeli. Ya. Nivumela lenye inhlangano
inigocote nisuke etintfweni taNkulunkulu na? Ungalokotsi
ukwente loko. Buyani endleleni yaNkulunkulu lelula. Nivele
niwe ngemadvolo enu bese nitsi, “Nkhosi Nkulunkulu,
angikhatsali kutsini, kutsi Unginika kanjani, kodvwa Ngitele
Wona lapha.” Bukisisani kutsi kwentekani. Banini cotfo ngako.

189 Ngishisekele kakhulu kukunikaWona kwendlula inshisekelo
yenu yekuWemukela. Anidzingeki kutsi nilindze, futsi
nilindze, niphindze nilindze. Ayikho intfo lenjalo. “Kwatsi
Phetro asakhuluma lamaVi lawa, Moya loNgcwele wehlela
kulabo labaLiva.” Kunjalo. Inkhatsato yako ikutsi, asiWufuni
ngalokwenele. Asifuni. Asifuni kutitfoba. Kunjalo.

190 Bengishumayela lapha, kungesiko kadzeni, futsi
kwakunadzadze lowajabula impela, futsi wacala kumemeta.
Kwakunemfana lodlala ibheyisbholi edolobheni. Watsi, “Billy,
ngangime ngephandle. Angikhonanga kungena.” Watsi,
“Bengiwujabulela umlayeto wakho waze lowo—loyo wesifazane
wacala kukhala futsi achubeka kanjalo.” Watsi, “Bonkhe
labobantfu base-ke bacala kumemeta futsi bachubeka.” Watsi,
“Loko nje ngibangela ngive kugijimakubandza emhlane wami.”

“O,” ngatsi, “awukakukholwa loko na?”
Watsi, “Cha.”

191 Ngatsi, “Kube abakwentanga, bekuyogijima emakhata
labandza hleke emhlane wami.” Niyabona na? Ngatsi,
“Bengingeke ngati lapho bengikhuluma khona, kutsi
bengikhuluma ngani.” Niyabona na?
192 Futsi ngako watsi…Bekasigcila sebheyisbholi. Futsi
ngintjintja…Watsi, “Yebo-ke, ngubani eveni lowake
weva ngentfo lenjengaleyo na?” Ngiwelibandla lelifanako
lenhlangano lengiphuma kulo. Wase utsi, “Yebo-ke, manje,
uMlayeto wakho bewukahle, lobewukhuluma ngawo. Kodvwa
ngubani lobekangakuva na?”
193 Ngatsi, “Bekungesiko nge ‘kuva’ ngalesosikhatsi. Moya
loNgcwele bekalapho. Besevele engamele.” Niyabona na? Ngatsi,
“Sikhatsi sami sekutsi ngivale uma Efika, niyabona, futsi
Wangena emkhatsini webantfu.”
194 Watsi, “Ha-ha-ha, Billy,” watsi, “uluhlanya nje. Nguloko
kuphela.”
195 Ngatsi, “Yebo-ke, mhlawumbe ngingulo.” Ngatsi, “Uma ngi,
ngingulomunyewetinhlanya letijabule kwendlula tonkhe lowake
watibona.” Niyabona na? Ngase ngitsi, “Ngi…”

Watsi, “Yebo-ke, ngifuna kukutjela.” Ngakhuluma naye.
196 Ngatsi, “Awusho!” Nalendzawo yebheyisbholi
ayisikhashane nasendlini. Ngatsi, “Yini emhlabeni leyayenteka
laphaya, ngalolobunye busuku na?”
197 Watsi, “Bewufanele kube ukubonile!” Watsi, “Uyamati
Charles Nolan na? Ngitsi! Emadvodza lamatsatfu esisekelweni!”
Futsi wavele wajabula ngalokwecile nje.
198 Ngatsi, “Yebo-ke, nine sicuku sebagiciki labangasingcwele,
angikaze ngive umsindvo lonjalo emphilweni yami.” Ngatsi,
“Kube bengilapho, bengingeke ngisho lokunengi kakhulu ngako.
Bengitovele ngime nje futsi ngibuke.”

Watsi, “Wena, manje, awunandzaba nebheyisbholi kangako
impela.”
199 Ngatsi, “Impela cha.” Ngatsi, “Anginandzaba
nebheyisbholi, ngako-ke angingenelani nayo.” Ngatsi, “Kube
benginenshisekelo ngayo, bengiyobe ngenta ngendlela lefanako

lowenta ngayo. Futsi uma bewunenshisekelo nga Nkulunkulu
wami, nekuBuya kweNkhosi Jesu, nemandla aNkulunkulu,
bewuyokwenta ngendlela lefanako uma Moya loNgcwele ashaya
kulesakhiwo.”
200 Kuya ngekutsi nhloboni yemoya lokuwe, lotondla ngawo.
Imphilo yakho yondliwa ngentfo letsite. Ngase ngitsi, “Ungabi
lingce lelidla tidvumbu letifile tengcuba lendzala yasemhlabeni.
Tondle ngetintfo taseZulwini, Livi laNkulunkulu. Jesu
watsi, ‘Umuntfu angeke aphile ngesinkhwa sodvwa, kodvwa
ngalolonkhe Livi leliphuma emlonyeni waNkulunkulu.’” Tondle
ngeLivi laKhe. [Akucoshwanga etheyiphini—Umhl.]
201 Ngako-ke uma Jesu efika, bebanako ngekuticabangela
kakhulu baze babanaYe amkhulu kakhulu. Abakhonanga
kubona kutsi loMuntfu lomkhulu kanjengalona angake atalwe
esitebeleni. Abakhonanga kubona kutsi loMuntfu lomkhulu
kanjengalona angabalula kanjalo.
202 Leyo yintfo lefanako namuhla. Bantfu bacabanga kutsi
yinkholo, inkholo yebuKhristu, itofanele ibe nelibandla
lelikhulukati, sakhiwo lesikhulukati, i-ogani leneliphayiphi
lelikhulu lesigidzi semadola, tihlalo tasesontfweni
letinendvwangu lentofontofo.
203 Wake waba se-Ireland na? Nike namcaphela Patrick
loNgcwele, loyo nine maKhatolika lenimbita ngeliKhatolika
na? Bekatsi nje kufanana kakhulu nami. Ngako senake
nakhuphukela lapho na? Bekangeke abe ngisho nesiphambano
lesinemfanekiso wakhristu silenga endzaweni yakhe.
Wabhikishela libandla lemaRoma ngawo onkhe emandla
akhe. Bekangeke ngisho avumele bantfu bahlale phansi.
Ubayekela bacoshame phansi ngesicephu se—selibhodi lelidzala,
hhayi libhodi, kodvwa lidvwala e—kulesakhiwo. Sakhiwo
sakhe sisemile lapho. Wabafundzisa umbhabhatiso waMoya
loNgcwele. Francis loNgcwele, nalongcwele…
204 Nalabobaguculi basekucaleni nemadvodza emuva
ngaletotinsuku, kutsi bebawufundzisa kanjani umbhabhatiso
waMoya loNgcwele! Kanjani Martin loNgcwele, Irenaeus,
lawomadvodza lamakhulu, afundzisa umbhabhatiso waMoya
loNgcwele! Bebangeke bavumele bantfu babo batfokomale,
futsi bahlale batungelete emabhandishi, netintfo njengoba senta
namuhla. Kepha noko sibita loko ngelibandla leliphumelelako.
Umuntfu ubita imphumelelo, ngalesinye sikhatsi, inkholo.
205 Kwashiwo eCalifornia, kutsi, “Umuntfu akasuye wakamoya
aze abe nema-Cadillac lamatsatfu.” Ngewami umbono,
ngulapho la akhwesha khona kuNkulunkulu. Kunjalo. Libandla
lePhentekhostali namuhla impela lenta ngalokwehlukile loko
liBandla lasekucaleni lephentekhostali lelakwenta.
206 Bengikhuluma neMadvodza labo somaBhizinisi
labangemaKhristu ngalesinye sikhatsi, entasi lapho. Angati

kutsi bake bangibuyisela kanjani emuva. Ngiyacabanga, ngoba
bayangitsandza. Kodvwa a—a—angi…
207 Ngibatjela nje loko lengi—lengatiko kutsi iNkhosi iyakusho.
Angikusho kutsi ngihlakaniphile. Uma ngikwenta, ngidzinga
kubasentasi lapho e-altari. Ngikusho ngoba ngiyabatsandza.
Ngiyabahlonipha.
208 Ngalobunye busuku entasi lapho, ngifakaza embikwa
bosomabhizinisi bemhlaba, mangakhi emaKhadilakhi
labanawo, nekutsi ibhizinisi yabo lencane iyini. Ngatsi,
“Lawomadvodza akakufuni loko. Batjele ngekutfobeka
kwaKhristu.” Ngatsi, “Nehluke kakhulu impela eBandleni
lephentekhostali lasekucaleni. Batsengisa ngako konkhe
lebebanako, base bapha labaphuyile, base bayaphuma
bashumayela liVangeli.” Ngatsi, “Nine bantfu nitama
kusho kutsi naphumelela kangakanani, kutsi ninalokunengi
kangakanani.” Hhayi kutsi una loku ngakanani; kutsi ungasusa
kangakanani!
209 Ngicabangile, lowomfo itolo ebusuku, akhuluma ngentfo
lefanako. Lomunye umnaketfu lomncane loyiphentekhostali
waseChicago wasukuma. Watsi, “Mnaketfu Branham,
ngitsandza kubita sandla sakho.”

Ngatsi, “Sibite.”

Futsi watsi, “Ngulapho la liBandla lenta khona liphutsa.”

Ngatsi, “UMoya loyiNgcwele wenta liphutsa na? Ungeke.”
210 Watsi, “Walenta lapho. Niyabona, ngesikhatsi kuhlushwa
kuvuka, bebangenakhaya labangaya kulo.”
211 Ngatsi, “Intsandvo yaNkulunkulu impela. Base baya ndzawo
tonkhe, basabalalisa liVangeli, ngoba bebangenayo lenye
indzawo lebebangaya kuyo.” Ungeke umshaye Nkulunkulu.
Yebo, mnumzane. Nkulunkulu wavele watsengisa ngako konkhe
ngaphansi kwabo, ngako bebangenayo indzawo lebebangaya
kuyo, futsi bavele bahamba bashumayela ndzawo tonkhe,
indlela kuphela Nkulunkulu lebekangabenta ngayo kutsi
bahambe.
212 Kodvwa, namuhla, sitsandza kugcibela phansi, niyati,
futsi sihleti ngekutfokomala. Futsi uma umfundisi asho
noma yini lesingayitsandzi, ku-Assemblies, khona-ke siwelela
kubakaMunye. Uma asho noma yini lesingayitsandzi, yebo-
ke, ekugcineni, sitophetsela kuBaptisti noma iPresbyterian,
noma ndzawanatsite lapho singenta khona noma yini lesifuna
kuyenta. Nguloko—nguloko-ke. Lowo ngitsi. Bese-ke sitibita
nge “maKhristu”? Nifuna lamanye…
213 Uvotela umelusi wakho, incumbi yenu, ebandleni lakho.
Futsi uma ukwenta, ufuna sifundziswa lesiphucuke kwendlula
tonkhe, kute ukhone kusho kubo makhelwane, “Umelusi wetfu

une—nesicu sebudokotela, Dkt. S’bani-bani wetfu.” O, hhe! U—
uyakhwesha kuNkulunkulu. U…
214 Nkulunkulu utembula Yena lucobo ngebumelula. Lalelani.
Loko kwakukukhulu kakhulu kuloko lokuphakeme, bantfu
bemfundvo yetifundziswa, bantfu labafundzile bangalolosuku.
Nkulunkulu Atifihla kulokumelula, eLuswaneni loluncane.
215 Bukisisani ngesikhatsi baMbetsela, o, loko kwashaya
sipikili. Eminyakeni lengemakhulu lalishumi nemfica
leyendlula, kulentsambama, babetsela iNkhosi yekuPhila.
Ngesikhatsi, labobaphristi labakhulu lebebakadze batibuta,
uma baMbona enta lemimangaliso Layenta, futsi bekati kutsi
Bekatilahla ngelicala tinhlangano tabo. Watihlubula tawa
phansi. Wavitsita sikhumba wasisusa kuto. Futsi Wabatjela
kutsi bebangesilutfo ngaphandle kwesicuku semadimoni, futsi,
“Phendvukani!” Futsi ba…
216 “Nkulunkulu angamvusela Abrahama bantfwana kulamatje
lawa,” kwasho Johane, “kuvusela Abrahama bantfwana.
Ungacabangi kutsi nibantfwana baNkulunkulu ngoba utelwe
uliJuda. Futsi ngako Mo-…”Watsi, wababitela lapho, “tinyoka
etjanini,” nayo yonkhe intfo.
217 Khona-ke ngesikhatsi Ema lapho esiphambanweni,
batsi, “Manje, uma UyiNdvodzana yaNkulunkulu,
uma UyiNdvodzana yaNkulunkulu, ungeke yini Wehle
esiphambanweni futsi sitoKukholwa.” Niyabona na? Tintfo
letifanako. Ngesikhatsi bebangacabanga ngaleNdvodza yenta
ummangaliso, khona-ke bebangeke bakuphike loko. Kodvwa
kuMbona eme lapho, yena kanye loNkulunkulu walokudaliwe!
218 Manje, ngiyati lenchubo yesimanje namuhla itama kuMenta
lomunye umuntfu. Kodvwa Bekangesuye lomunye umuntfu
ngaphandle kwaNkulunkulu lucobo lwaKhe. Kunjalo. Namuhla,
umkhuba wesimanje watsi, “Bekanguthishela lomkhulu.
Beka—Beka ngumprofethi.” Bekanguthishela lomkhulu,
futsi Bekangumprofethi. Kodvwa Bekangetulu kwathishela.
Bekangetulu kwemprofethi. Beka nguNkulunkulu, akukho
lokungaphansi kwaNkulunkulu.
219 “Nkulunkulu bekakuKhristu, enta kutsi Abuyisane nelive.”
Jesu watsi, “AkusiMi lowenta letintfo leti. NguBabe waMi,
futsi Uhlala kiMi. NguBabe kiMi.” Beka nguNkulunkulu
abonakaliswe enyameni.
220 Lomunye wesifazane weSayensi yemaKhristu be…
Ngiyacolisa, bengingakahlosi kubita lelogama manje. Ngi—
ngiyacolisa kutsi ngishito loko. Kodvwa watsi kimi, watsi,
“Mnumz. Branham, ngiyakujabulela kukhuluma kwakho,
kodvwa,” watsi, “uchosha kakhulu ngaJesu.”
221 Ngatsi, “Ngiyabonga. Uma kunguloko kuphela
lengikwentako, loko kubi kakhulu—kakhulu,” ngatsi, “khona-
ke ngicinisekile ngeliZulu.” Ngatsi, “Ngifisa kwangatsi ngabe

benginetilwimi letitsi atibe sigidzi ngetulu lebengingachosha
ngato ngaYe.”
222 Watsi, “Yebo-ke, uMenta intfo Langesiyo.”

Ngatsi, “Ungiko konkhe kimi.”
223 Wase utsi, “Yebo-ke, manje, ngingakufakazela kuwe…
UMenta Nkulunkulu.”
224 Ngatsi, “Beka nguNkulunkulu. Uma Bekangesuye
Nkulunkulu, Ungumkhohlisi lomkhulu kunabo bonkhe live
lelake laba naye.” Ngatsi, “Beka nguNkulunkulu. Akasilutfo
lolufishane lwaNkulunkulu.”
225 INgati yaKhe luCobo kwaku nguNkulunkulu. Sisindziswa
nge “Ngati yaNkulunkulu.” Bekangesilo liJuda, kanjalo futsi
Bekangesuye weTive.
226 Bulili lobudvuna buveta i-himoglobhini. Dokotela uyakwati
loko. Sikhukhukati singatalela licandza, kodvwa uma singakake
sibe nenyoni lendvuna, lingeke lichobosele. Alikavundzi.
Kunjalo. Niyabona na? Kune…Sakhi-ngati sivela ebulilini
lobudvuna.
227 Futsi kuloludzaba, Jehova Nkulunkulu bekangulendvuna.
Wadala sakhi-Ngati kuMariya.
228 Nani nine bantfu laba ngemaKhatolika nimbita nga
“make waNkulunkulu.” Bekangaba kanjani ngumake
waNkulunkulu, naNkulunkulu ungulo ngenasiphetfo
naloPhakadze na? Bekangesuye unina waNkulunkulu.
Bekangumshini wekuchobosela Nkulunkulu lawusebentisa,
kuletsa iNdvodzana yaKhe lapha. Impela.
229 Kodvwa watsi, “Lowesifazane bekalicandza?” Cha,
mnumzane. Bekane, bekatofanele abe nemizwa, khona-ke buka
kutsi umenta ini Nkulunkulu.
230 Bekangulokudaliwe mbamba, Nkulunkulu, Nkulunkulu
walokudaliwe adalwa esimeni seMuntfu. Kunjalo impela. Futsi
ngesikhatsi Enta…
231 Watsi, “Ngani, nginga kufakazela kuwe ngeliBhayibheli
lakho lucobo kutsi Bekangesilutfo ngaphandle kwemuntfu.”

Ngatsi, “Kwente.”
232 Wase utsi, “Ngesikhatsi Yena, kuJohane loNgcwele 11,
Wehla kuyovusa Lazaru.” Futsi watsi, “Ngesikhatsi Ahamba,
liBhayibheli latsi, ‘Wakhala.’” Futsi watsi, “Kwakukhombisa
kutsi Bekafanele abe ngulofako, noma nakungenjalo Bekangeke
akhale.”
233 Ngatsi, “Leyomphikiswano yondze kunemsobho lowentiwe
ngesitfunti senkhukhu lebeyilambe imphosakufa.” Ngatsi,
“Ungetami kungitjela loko.”
234 Ngatsi, “Ngifuna kukutjela lokutsite. Ngesikhatsi Ehlela
lapho ethuneni, kwakuliciniso, Wakhala. BekanguMuntfu,

akhala. Kodvwa ngesikhatsi Abamba waKhe lomncane,
umtimba loncama kanyekanye, watsi, ‘Lazaru, phuma!’
Nendvodza, yayikadze ifile tinsuku letine, yema ngetinyawo
tayo yaphindze yaphila futsi. Loko kwakungetulu kwemuntfu,
lobekangabita labafile. Lowo kwaku nguNkulunkulu
eNdvodzaneni yaKhe.” Kunjalo impela.
235 Kwakuliciniso, ngesikhatsi Ehla avela entsabeni ngalobo
busuku, alambile, afuna lokutsite langakudla, wabuka
kulesosihlahla, futsi akatfolanga lutfo langaludla, futsi
wacalekisa lesihlahla. Lowo kwaku nguNkulunkulu, alambile.
Kodvwa ngesikhatsi atsatsa imicatsane lesihlanu netincetu
letimbili tetinhlanti, futsi wondla tinkhulungwane letisihlanu,
lowo kwakunguMdali, Nkulunkulu eNdvodzaneni yaKhe.
Bekayi…
236 BekanguMuntfu alele ngemuva kwalowo mkhumbi ngalobo
busuku, ngesikhatsi bodeveli labatinkhulungwane letilishumi
belwandle bafunga kutsi beba toMcwilisa. Lowomkhumbi
lomdzadlana uyiswa lena nalena, njengesivimbo selibhodlela
ngephandle lapho. Beka nguMuntfu alele lapho, alele. Emandla
bekaphumile kuYe. Kodvwa ngesikhatsi Abeka lunyawo lwaKhe
entsanjeni, sikebhe, wabuka etulu wase utsi, “Thula, utsi
dvu,” nemimoya nemagagasi kwaMlalela, loko kwakungetulu
kweMuntfu. Lowo kwaku nguNkulunkulu akhuluma ngaYe.
BekanguMuntfu-Nkulunkulu.
237 Abakhonanga kukubona. Futsi esiphambanweni, batsi,
“Uma UyiNdvodzana yaNkulunkulu, tisindzise Wena,”
kwasho lisela kuYe. “Futsi uma Wena unguMesiya, yehla
esiphambanweni. Sikhombise. Uma UyiNkhosi yemaJuda,
uma NguWe, lona, yehla futsi usikhombise.” Niyabona, loko
bekuyobe kukhombisa ligunya.
238 Nkulunkulu Bekatitfoba kulokumelula, atsatsa simo sekufa.
Nkulunkulu, luhlobo loluphakeme kunalo lonkhe lwekuPhila,
uba ngulophansi kunako konkhe, localekiswe kuphila, soni,
kufa, kuveta kuvuka ekufeni. O, hhe! Nkulunkulu Atifihla
ekufeni, kutsi Atikhombise ekuvukeni. Nkulunkulu, simo
lesiPhakeme kunato tonkhe, kuPhila lokuPhakadze, enta
uMuntfu, umtimba, waKhe luCobo kutsi ahlale kuwo, uba
ngulophansi kunako konkhe kuphila, sidalwa lesingumuntfu,
lesicalekiswe nguNkulunkulu. Futsi atsatsa sicalekiso,
etikwaKhe lucobo, futsi afa, Atifihla kuletotifundziswa
letifundzile.
239 Ngesikhatsi develi aMtsatsa amyisa entasi lapho, base
bambonya ngendvwangu emehlweni aKhe, base baMshaya
etulu enhloko, futsi watsi, “Manje, tsine, bangitjela kutsi
Ungumprofethi. Uyaprofetha manje futsi usitjele kutsi ngubani
loKushayile. SitoKukholwa.” Futsi bendlula indvuku, lomunye
kulomunye. Akawuvulanga umlomo waKhe. Ngesikhatsi

bamkhafunela ebusweni baKhe, bahlutfula silevu lesingagcwala
sandla. Batsi, “O, uma loko…”Develi watsi, “Uma lowo kwaku
nguNkulunkulu, sasinaYe. Nguloko kuphela.” O, Mbukeni
lapho, noko. Beka nguNkulunkulu. Ngesikhatsi Enyuka…
240 Asitsatse ikhamera yetfu futsi siyibuyisele kuleyomini
yantsambama lemnyama, iminyaka lengemakhulu lalishumi
nemfica leyendlula, kulentsambama. Mbukeni Yena enyuka
ligcuma. Ngiva kungcingcitela. Kuyini na? Siphambano
lesidzala lesimahhedle senyuka ligcuma. Uhudvula
tinyatselo letineNgati taloLotfwele, lapho singcundza
etikwalawomadvwala, lapho sehla ngesitaladi.
241 Ngibukawonkhe umhlanewaKhe, ngemacashata lamancane
kuyo yonkhe leyongubo lendze lengakatfungwa. Nkulunkulu
waLokudaliwe aphetse sona kanye lesiphambano Lasidala.
Lapho, iNgati ya-Emanuweli seyicale kukhombisa ngemuva,
ititiba. Lapho Enyuka ligcuma, letotitiba tacala taya ngekuba
tonkhulu nekuba tinkhulu. Khona masinyane nje, tonkhe
tabhicana taba ngulesikhulu sitiba sinye seNgati. Futsi
ngekumelana newaKhe lomncane, letfobekile, imilente
lentengantengako, bacala kukhafuna. Kwakuyini na? Wehlisa
lihlombe laKhe, emandla aKhe emuntfu. Kwakuyini loko
na? Nkulunkulu, Nkulunkulu Atifihla kulokumelula. Loyo
kwakunguNkulunkulu aphetse lesosiphambano.
242 Nangu Ahamba enyuka ligcuma, akhubatela, lapho iNgati
igeleta iphuma kuYe. Wawa. Simoni watsatsa siphambano,
kuMsita ngaso.
243 Lapho Asachubeka enyuka ligcuma, develi watsi, “Uyati
kutsini?” Watsi, “Ngiyati manje kutsi Akasuye Nkulunkulu.
Ngiyati kutsi Akasuye. Bekangeke akwente loko. SengiMtfolile
manje. Ngincobewonkhe umuntfu. SengiMtfolile. Ngako ngiyati
kutsi loyo akusuye Nkulunkulu.”
244 Ngako watfumela inyosi yekufa, kuMsutela; futsi
lapho inyosi icala kuMtungeleta, niyati, tinyosi, tilokatane
letinetindvonsi. Nekufa kuneludvonsi. Kodvwa, niyati, uma
silokatane sike sisutela sijule, sidvonsa ludvonsi lwaso luphume.
Ngako uma like lagcila kumuntfu, umuntfu lojwayelekile…
kube nje Bekangumuntfu lojwayelekile, umprofethi. Bekasutele
baprofethi labanengi, futsi wafa. Kodvwa ngesikhatsi asutele
Loyo, walahlekelwa ludvonsi lwakhe. Bekangasenaludvonsi
emvakwaloko. Nkulunkulu; wagcilisa inyama yakhe ku-
Emanuweli, futsi kwadvonsa ludvonsi lwaphuma ekufeni.
245 Eminyakeni lembalwa kamuva, ngesikhatsi bebatobulala
lomunye webaphostoli baKhe, Pawula loNgcwele lomkhulu,
wamemeta wase utsi, “O kufa, luphi ludvonsi lwakho na?
Thuna, kuphi kuncoba kwakho na? Kodvwa akabongwe
Nkulunkulu, Losinika kuncoba ngeNkhosi yetfu Jesu Khristu.”
Yebo, mnumzane.

Kwakuyini na? Nkulunkulu Watitfoba. O!
246 Uma umuntfu onile, wewela umasaho lomkhulu wabeka
emkhatsini wakhe naNkulunkulu, ashiya indlela yakhe
yekubuyela emuva, kute. Wase-ke Nkulunkulu utsatsa
umbambeli, wanikela ngembambeli, futsi wakwemukela.
Khona-ke uma umuntfu atokwemukela lombambeli
esikhundleni sendzawo yakhe, khona-ke wakhona kuwelela
enhlanganyelweni naNkulunkulu, njengoba ngishito ekucaleni.
Kwase kutsi-ke bantfu, iminyaka, bahamba ngengati yetimbuti,
netimvu, netilwane. Betingasisusi sono. Kuphela kwakusibekela
sono.
247 Kodvwa-ke kwentekani na? Kwentekani na? Ngalelinye
lilanga nako kufika intfo letsite leyayingatsetselela sono, iNgati
yeNdvodzana yaKhe luCobo. Futsi Watsetselela sono.
248 Manje, lapha kungesiko kadzeni…Manje, ngingeke
ngati. Kungahle kubekhona bososayensi labahleti lapha.
Ngitokwenta kuphawula. Ngitokubita ngentfo letsite nje.
Akusho loko, nhlobo. Kodvwa ngitotsi, sasivamise ku…Sitfola,
njengalelilodvwa lelincane, litfonsi lelilula le-inki. Nkulunkulu
Angatifihla kuloko. Niyabona na? Uma kulitfonsi le-inki,
kwakufanele kube yintfo letsite ngaphambi kwekutsi kube
litfonsi le-inki. Ake sibone kutsi kuyini.
249 Kwekucala, litfonsi, i-inki. Kuyini na? Ngemakhemikhali.
Siyakwephula. Kwavelaphi na? “Yebo-ke,” wena utsi, “khona-
ke, emantini ako.” Leyo yi H2O, indlela yekwenta. Leyo yincenye
yalo.
250 Khona-ke inekhemikhali kuyo, yembala. Wavelaphi lombala
na? Manje, munye kuphela umbala wasekucaleni, nalowo
ngulomhlophe. Siyakwati loko. Yonkhe leminye imibala yentiwe
isuselwa kulomhlophe. Ngako-ke, siyatfola, kwenteka kanjani
na? Loku kwake kwavelaphi na?
251 Manje asikulandzele. Intfo yekucala niyati, “Yebo-ke, yebo-
ke,” wena utsi, “kuba yi esidi.”
252 Kusuka ku esidi, bese kuba yini ke? Intfo lelandzelako,
kuyabuya, “Yebo-ke,” wena utsi, “bese-ke kuba kusuka e—
ekukhanyeni.” Yini kukhanya na? Kuba ngema-molekhuli
lamanengi kakhulu.
253 Futsi manje ake sitsi i-molekhuli yekucala, i-molekhuli
yesine, i-molekhuli yesiphohlongo, ahlangana ndzawonye,
bese enta i-athomu yinye, iphindvwe nge-athomu yesine,
iphindvwe nge-athomu yesitfupha. Manje, kube bekuyi-athomu
yesinelephindvwe nge atomu yesihlanu, ngabe bekumhlophe.
Kwenteka kutsi kube abesitfupha. Yini leyabangela loko na?
Ngiyitfolaphi lekhemikhali, ndzawonye, kwenta lowombala, i-
inki lemnyama na? Niyabona na? Kulungile.

254 Konkhe kwakheka. Kwase kuvelaphi na? Kwakufanele
kuvele kulenye indzawo. Kwakufanele kuvele kuMdali, ngoba
kungulokudaliwe. Lokudaliwe kutofanele kuvele kuMdali.
255 Ngako-ke kungena ku-inki. Kwakukwenhloso letsite.
Kungabhala kucolelwa kwakho. Kungabhala Johane 3:16 futsi
kusindzise umphefumulo wakho. Bese-ke, futsi, kungabhala
kulahlwa kwakho, bese kukutfumela esakhini-mtimba sekufa.
Kulapha ngenhloso letsite.
256 Manje, yonkhe leminyaka lena seyibe nguloko lenako,
lokubangelwe yintfo letsite, kutsi yentiwe kuloko lengiko. Manje
utoke ukubuyisele kanjani emuva lapho na?
257 Bakhicita intfo lebitwa ngesisusamabala iblishi. Nine
besifazane niyasisebentisa, iClorox. Manje, nginelibhavu
leClorox lelihleti lapha, futsi ngitfonsisela lelotfonsi le-
inki kulelobhakede leClorox. Manje tfola umbala wakho.
Kwentekani kuwo na? Kwentekani na? Intfo yekucala leyayenta,
yashaya emanti, yashaya iClorox. Leyokhemikhali yayiyinkhulu
kakhulu yaze yabuyela emuva le. Ungeke wabona intfutfu yawo
noma lutfo lolunye. Ihambile. Ingeke isaphindze ibekhona,
ngoba igucukile yabuyela endzaweni yayo lapho ivela khona.
258 Futsi manje nguloko impela iNgati yaJesu Khristu
lekwentako esonweni. INgati yaJesu Khristu! Vuma sono
sakho etikweNgati yaJesu Khristu. Siyesuka. Ifaka eLwandle
lwekuKhohlwa, nekutsi ungabe usakhunjulwa kuwe, nhlobo.
259 Manje, liphi liBandla namuhla, bazalwane, uma sitalelwe
kutsi sibe ngemadvodzana aNkulunkulu na?
260 Futsi Jesu cobo lwaKhe watsi, “Uma umtsetfo wenu
lucobo watsi nibo ‘nkulunkulu,’” nibonkulunkulu labancane
ngekulawula kwemhlaba. Watsi, “Uma babita labo
‘nkulunkulu,’ labo Livi laNkulunkulu leleta kubo,” lokwaku
baprofethi. Livi leNkhosi lita kumprofethi. “Futsi uma nibabita
ngabo ‘nkulunkulu,’ niNgilahla kanjani,” Watsi, “uma Ngitsi
NgiyiNdvodzana yaNkulunkulu na?”
261 Manje, uma ingati yetinkunzi netimbuti inganiketa emandla
kuMosi, kuphumela lapho, ngekutfunywa kwaNkulunkulu, futsi
welule leyondvuku, bese utsi, “Akubekhona timphungane.”
BekaneLivi laNkulunkulu, futsi wakhuluma leloLivi. Futsi
ngesikhatsi enta, liba ngumcabango waNkulunkulu. Livi
lingumcabango lovakalisiwe. Futsi ngako-ke ngesikhatsi
Nkulunkulu akucabanga, futsi wakufaka emcondvweni waMosi,
futsi wakukhuluma, kuba Livi. NaMosi wagucuka wase ubuyela
emuva; mhlawumbe kungekho ndiza eveni. E-aweni kusukela
ngalesosikhatsi, mhlawumbe imphungane yinye lendzala
leluhlata-satjani icala kuhhuma lapho. Ehhafini yeli-awa,
kwaku nemaphawondi lalishumi esikweleni sinuye seliyadi.
Kwakuyini na? Livi laNkulunkulu lelidalako lelakhulunywa
ngetindzebe temuntfu lofako.

262 Nkulunkulu usebentisa emadvodza. Nkulunkulu beka
ngasebentisa lilanga kushumayela liVangeli. Nkulunkulu
bekangasebentisa umoya kutsi ashumayele liVangeli. Kodvwa
Nkulunkulu wakhetsa bantfu kutsi bashumayele liVangeli.
263 Yini indzaba ngelibandla namuhla na? Kukhona
lokungalungi. Umbono wami, asiti nalobo bucotfo, entfweni
lekahle, ngaloko. Uma Nkulunkulu bekangenta loko ngengati
yenkunzi, timbuti netinkunzi kuphela letasibekela sono futsi
tentela inhlawulo yesoni, kodvwa sono sasisolo silapho (kuphela
simbonyiwe), Angentani ngeNgati yeNdvodzana yaKhe lesusa
sono na? Futsi Nkulunkulu akakhicitanga, kodvwa Wadala
iNgati lesusa sonkhe sono.
264 Futsi Makho 11:24, “Noma yini loyisho kulentsaba,
‘cukuleka,’ futsi ungangabati enhlitiyweni yakho, kodvwa
ukholwe kutsi lolokushito kutofezeka, ungaba nako
lolokushito.” Likuphi liBandla lephentekhostali, namuhla na?
Amen. Anicondzi kutsi lesivunyiwe, impela sono lesivunyiwe,
sishiya sono. Uma kungekho kuyekelwa kuso…Kwakha
libhuloho ngesheya kwemsaho, lelitsatsa umuntfu limbuyisele
eBukhoneni beMdali waKhe futsi limente indvodzana
yaNkulunkulu. Amen. “Loyo lokholwa ngiMi, lemisebenti
lengiyentako Mine naye utoyenta.” Amen. Nako laph’ukhona.
“Ngicinisile Ngitsi kini, uma nitsi kulentsaba, ‘Cukuleka,’
futsi ningangabati enhlitiyweni yenu, kodvwa ukholwe kutsi
lolokushito kutofezeka, ungaba nako lolokushito.” Ludvumo
kuNkulunkulu. NguNkulunkulu wami Atembula ngekutfobeka.
Niyabona na?
265 Nkulunkulu atsatsa soni lesitfobekile futsi asihlanta
ngeNgati yaKhe, futsi atsela lesosono lesivunyiwe kuleso
sisusamabala iClorox yeNgati yeNdvodzana yaNkulunkulu,
futsi abeka kuPhila kwaKhe luCobo kulowomuntfu,
ngembhabhatiso waMoya loNgcwele. Khona-ke uma
sinembhabhatiso welucobo waMoya loNgcwele, yini lengalungi
ngatsi na? Ngesikhatsi, umfanekiso, ngesikhatsi Eliya awisa
ingubo ya-Elisha, watfola incenye lephindvwe kabili yako. Jesu
watsi, “Lemisebenti lengiyentako Mine, nani nitawuyenta.
Nalemikhulu kunalona nitawuyenta, ngoba Ngiya kuBabe
waMi.” Yini lengalungi, bandla na?
266 Manje, usibite ngaBhelzebule, wemibono netintfo letinjalo.
Suka emhlane wami. Mnaketfu, yehlela esiphambanweni. Yani
eVangelini. Asidzingi kulingisela. Kungani bewungatsatsa
kulingisela na? Kungani bewungatsatsa umcabango longemanga
ngaLo na? Kantsi, tibhakabhaka tigcwele emandla mbamba
ePhentekhostali lenta wesilisa noma wesifazane, indvodzana
noma indvodzakati yaNkulunkulu, lamtsatsa ambuyisele
eBukhoneni baNkulunkulu. Amen. Nako laph’ukhona.
Nkulunkulu atembula Yena lucobo ngekutfobeka.

267 Ufanele ukhweshe emicabangweni yakho lucobo. Ufanele
uvumele loyomcondvo lowawuku Khristu ube kuwe. Ufanele
uhlale lapho kuze kutsi sonkhe sono sekwesaba, sonkhe sono
sekungabata sisuke enhlitiyweni yakho. Futsi uma ulapho,
naNkulunkulu akakutsatsi bese uyekela tono takho bese
ukutfumela eBukhoneni baNkulunkulu, kukhona lokungalungi
ngesentakalo sakho.
268 Angikhatsali kutsi tingakhi ticu tadokotela lonato, kutsi
ulibandla lelikhulu kangakanani, kutsi hlobo luni lwelisondvo
lelikhulu losontsa kulo, kutsi tingakhi tinhlangano, nomangabe
kuyini, akukaphatselani ngalutfo nako, tize tono takho tivunywe
futsi tiseNgatini yaJesu Khristu. Ume ungakangcoliswa,
indvodzana nendvodzakati yaNkulunkulu letelwe kabusha,
nekuPhila kwaNkulunkulu kuwe, kukhulumaLivi lalokudaliwe,
“Akutsi lentsaba icukuleke,” futsi itokulalela. Amen.
269 Nkulunkulu atembula Yena lucobo ngekutfobeka.
Utsatsa lolohlobo lolu ngenamfundvo. Utsatsa letotinhlobo
titokukholwa nje loko. “NgiyaKubonga, Babe, Mdali wemazulu
nemhlaba, Utifihlile letintfo leti kulaba hlakaniphile nalaba
nekucondza.”
270 [Akucoshwanga etheyiphini—Umhl.] “…bashayiwe futsi
bashaywa. Kepha noko satsi Ishayiwe futsi ihlushiwe, impela,
nguNkulunkulu. Kodvwa Yalinyatwa ngenca yetiphambeko
tetfu.” IClorox yefika. “Wahubulwa ngebubi betfu. Sijeziso
sekuthula kwetfu sasi setikwaKhe. Nange mivimba yaKhe
siphilisiwe tsine.”
271 Wentani Yena? Utitfobe Yena lucobo ekufeni,
ngaLesihlanu ntsambama, kute Avuke ngeliSontfo leliPhasika,
amen, kubuyisela Moya loyiNgcwele etikweliBandla,
ngalokuphindvwe kabili kwaLo, kute sente tintfo letifanako
Latentako, Latenta. Wetsembisa, “Letibonakaliso leti
tiyobalandzela labakholwako.” Futsi sikhwesha kangakanani
kuYe, ngemasiko etfu! Nako laph’ukhona.
272 Nkulunkulu Atifihla entfobekweni, atembula Yena lucobo
ngemandla, nguleyondlela Nkulunkulu lakwenta ngayo. Lolo
luhlelo lwaNkulunkulu lwekukwenta, yebo, mnumzane, kute
Awete emadvodzana ngesheya kwalomsaho.
273 Sengivala, ngingakusho loku. Nkulunkulu atifihla ekufeni,
kutsi abuye futsi ekuvukeni. Ngifuna kunitjela indzaba lencane
lengayifundza esikhatsini lesingesidze lesendlulile, sengivala.
Batsi…
274 Ngesikhatsi seMphi yekuCala yeMhlaba, ngangi
nabomnaketfu labadzala bababe wami lapho. Bomzala bami
beba kuleyomphi. Labanengi babo babulawa.
275 Kodvwa endzaweni yinye, khona-ke, bebane—nako konkhe
kuhlonipha kwemasotja, emasotja aseMerica, avinjetelwe.
Imphi yemaJalimane yayibavimbetele. Nemlilo wesibhamu

lesingumshini, netimbayimbayi letinkhulu, noma yini
lababenayo, nekudubula kwembayimbayi, noma ngabe kuyini,
kwakubavimbetele. Abakhonanga kuphuma, futsi ayikho
indlela yekuphuma.
276 Kunelibutfo lonkhe lemasotja labhubhako khona lapha,
ngoba abekuyo yonkhe indzawo. Bebanetindiza. Ungalokotsi
utfumele ngisho yinye etulu; itodutjulelwa phansi. Umuntfu
utama kuphuma; yebo-ke, bona, nhlangotsi tonkhe nje.
Kwaku ngekho lutfo. Tibhamu tabo letinhle tatehlulekile.
Tonkhe tibopho tabo tetemphi tatehlulekile. Bebavalelwe sitsa.
Yayingekho indlela yekuphuma. Kwakungekho lutfo.
277 Kwase-ke, ekugcineni, lelinye lisotja lelincane
liyakhuphuka. Latfola lituba lelifuywako, lelinye lalawo
matuba lafuywa ekhaya. Lelo kwakulitsemba labo kuphela.
Babhala umlayeto, futsi bacabanga, “Uma lelituba lelifuywako
lingaphumelela nje kuphela, futsi emuva enhlokohhovisi lapho
kuvela khona, kungatsatsa lomlayeto.” Lituba lelifuywako
lemlayeto, lituba lelifuywako lelisitfunywa, futsi nguleyontfo
kuphela lebebanayo: lelilula, lituba lelincane lelifuywako.
Tonkhe tintfo tabo temphi tatehlulekile. Kodvwa banalelilula,
lituba lelincane lelifuywako. Babhala umlayeto base
bawubophela emlenteni walo lomncane, futsi balikhulula,
ngesibusiso nemkhuleko, kutsi litofika laliyakhona.
278 Kusobala, emaJalimane abona lelotuba lelimhlophe lenyuka.
Adubula kulo, nako konkhe lokunye. Inhlavu yinye yendlula
eluphikweni lwalo, yashaya tinsiba taphuma. Lenye yahlubula
intsamo salo, yasika sasusa sikikila. Lenye yashaya umlente
walo lobewunalomlayeto kuwo. Kodvwa lelituba lelincane
tatane lalichubeka lindiza, litama kungenisa umlayeto. Lifanele.
Kwakunekuphila engotini. Ekugcineni, nekushikashikeka
kwalo, futsi libhakutisa emoyeni, futsi lijika, futsi lindiza,
futsi lawa. Futsi lawa enkambu, noma ikhempu lapho emasotja
bekakhona.
279 Lelinye lisotja laliphakamisa, lalibuka. Lomfo lomncane
watsi, “Lidutjuliwe.” Wavula, wabuka umlente walo lomncane,
emlenteni walo lomncane lohubukile, futsi kwakukhona i—
inothi. Bafundza inothi. Yayimbonywe ngengati. Naloku
nje yayimbonywe ngengati, umlayeto wefika. Wefika.
Batfumela lusito, masinyane, futsi kwasindziswa onkhe
lamabutfo emasotja. Lituba lelincane lelifuywako alifikanga,
onkhe lawomadvodza ngabe abhubha. Inhlekelele lenje pho
lebekuyoba ngiyo! Kwakuyoba yintfo lembi kabi. Futsi
leyo kwakuyintfo lenkhulu kulelotuba lelincane lelifuywako
kutsi likwente, naloku nje kwalibita ingati yalo. Ingati yalo
yayisemlayetweni.
280 Leyo kwakuyintfo lenkhulu, kodvwa hhayi ihhafu
lenkhulu kangako, kwaze kwatsi ngalelinye lilanga lapho

sono sinemadvodzana aNkulunkulu avinjetelwe. Kwakungekho
matsemba. Kwakungekho lutfo lebebangalwenta. Onkhe
ematsemba lalingasekho. Kodvwa nako kufika, hhayi lituba
lelifuywako, kodvwa liTuba. Eminyakeni lengemakhulu
lalishumi nemfica leyendlula, kulentsambama, ngekubamelula,
bekatalelwe emkhombeni, afa esiphambanweni, kodvwa
Wafinyelela eZulwini ngeNgati yaKhe luCobo eMlayetweni.
Futsi Wakhulula emadvodzana aNkulunkulu, kutsi manje
singaba ngemadvodzana aNkulunkulu nemadvodzakati
aNkulunkulu futsi, kutsi aphile ebungcweleni nebumsulwa,
kutsi aphile eBukhoneni baKhe. Ngibonga kakhulu ngaleloTuba
lelehla livela eNkhatimulweni, lelatsatsa uMlayeto, kutsi,
ngangidzinga, futsi Wandizela eZulwini naWo. Futsi
Lalinengati, yonkhe indzawo, lapho tono telive tatentile.
Kodvwa, namuhla, ngikhululiwe. Ngikhululekile. Ngijabula
kakhulu.
281 Futsi, noko, lolulaAngawucondza. Ngiyajabula kutsi ngilula
ngalokwenele kuWucondza. Anijabuli ngaloko na? Anibongi na?
Nkulunkulu Atifihla kulokumelula.
282 “Uba ngulohlonishwako nalohlaziswako. Satsi Utfukiwe
futsi uhlushiwe. Sabhaca, njengoba kwakunjalo, buso
betfu kuYe.” Bekangesilo lisotja lelikhulu lebebacabanga
kutsi Bekatoba ngilo. Bekangesiyo indvodza yemphi
lelichawe lebebayifuna. “Kodvwa bafihla buso babo
kuYe.” Bebanemahloni. “Kodvwa, noko, Yalinyatwa ngenca
yetiphambeko tetfu, yahubulwa ngebubi betfu.” Kwakuyini na?
NkulunkuluAtifihla kulokumelula. Jehova aba nguMuntfu, kute
Afele bantfu; kutsatsa uMlayeto ubuyele emuva, neNgati yaKhe
luCobo, sidzingo saNkulunkulu, kutsi imbadalo ikhokhiwe, futsi
sihlengiwe.
283 Futsi namuhla, njengoba kutfobeke ngako konkhe,
awudzingi kutsi ube ngulokhaliphile, awudzingi kutsi ube
nemfundvo. Kholwa lowoMlayeto nje, Livi laNkulunkulu. Nawe
futsi ungasindziswa futsi ube yindvodzana yaNkulunkulu,
kuma eBukhoneni baNkulunkulu, futsi wente imisebenti
yaNkulunkulu.
284 Asikhotsamise tinhloko tetfu umzuzwana nje sisacela
tibusiso taNkulunkulu kuletintfo leti.
285 Ngifuna kunibuta lokutsite. Namuhla, njengoba imisakato
ichubekile, nemaphepha. Ngibone liphepha manje ekuseni,
lapho bebenta umdlalo, indvodza itfwele siphambano. Banato
tonkhe tinhlobo tetintfo. Ekuseni ngeliPhasika, lonkhe
libandla liyohlotjiswa ngeminduze. Ema-altari ayogcwaliswa
ngeminduze. Logwaja weliPhasika atsatsa indzawo, tinkhukhu,
angati kutsi loko kuphatselene ngani neliPhasika. Logwaja,
silwane lesingcolile, ebusweni baNkulunkulu, bebalelwe
ngisho nekubadla noma kubatsintsa ngesikhatsi seliBhayibheli.

Nenkhukhu, intfo lefanako, emadada. Kodvwa noko kwatsatsa
indzawo yeluvuko. Santa Claus watsatsa indzawo yaKhisimusi.
O, hhe! Selifikephi live, mngani na? Sikuphi na? Niyabona lapho
sesihambile khona na? Sicondze ngco ngakulomgodzi. Kunjalo.
Sivinjetelwe sono, netivumokholo nemibhedesho.
286 Kodvwa siTfunywa sicedzile, eminyakeni lengemakhulu
lalishumi nemfica leyendlula, kulentsambama. Lesidzingeko
kwafinyelelwa kuso. “INdvodzana yaNkulunkulu, yentiwe
yafana nenyama lenesono, yatalelwa emkhombeni. Akukho
buhle kutsi siYifise. Bekangumuntfu welihlazo. AsiMfisanga.
Safihla buso betfu kuYe.” Sisasolo senta intfo lefanako namuhla.

Wena utsi, “Bengingeke ngikwente.”
287 O, simo sakho sekutiphatsa namuhla sifakazela kutsi
wawuyokwenta. Uyakwenta manje. Niyabona na? Ungeke
watsatsa indlela yakho ngekutitfoba na? Utsi, “Nkhosi
Nkulunkulu, angikhatsali kutsi kungibitani. Angikhatsali
kutsi kuyini. Sengicedzile ngesono.” Angi—angisho kutsi
umubi, ungasho kutsi uyabhema, unatse, noma yini. Kodvwa
awulikholwa Livi. Niyabona na?
288 Uma ukholwa Livi, utsi, “Nkhosi, angikhatsali kutsi
ngilahlekelwa yini ngako. Ngilahlekelwa lihlelo lami, uma
ngilahlekelwa yiphathi yami yekutfunga, uma ngilahlekelwa
iklabhu yami, uma nglahlekelwa kutsandvwa bantfu kwami
emkhatsini webangani bami, angikhatsali kutsi ngilahlekelwa
yini ngako. Ngitokwemukela umlayeto waseKhalvari.
Ngitotfobeka. Ngitotitfoba, kusukela kulesikhatsi lesi
kuchubeke.”
289 “Ngiyati, uma ngiyekela tinwele tami tikhule,” besifazane,
“batongibita ngefashini lendzala. Angikhatsali kutsi bangibita
ngani. Ngitoba ngudzadze. Bangitjela kutsi ngibukeka
kwangatsi ngiphaphatsekile futsi ngifile. Ngifile kuKhristu.
Ngitokwenta.”
290 Madvodza, “Angikhatsali kutsi ngumbhedesho longanani
nesivumokholo labatama kungigwaza ngako. Kusukela manje
kuchubeke, ngemukela uMlayeto waNkulunkulu lotfobekile.
NgitoLikholwa. Ngitohlala lapho tize tono tami tihambe.
Ngitohlala lapho aze Moya loyiNgcwele atfulule kimi, kukholwa
kwalolonkhe Livi laNkulunkulu lelibhaliwe. Wangetsembisa
Lona. Futsi uma nginalowomsaho ngesheya lapho, libhuloho,
ngeNgati yaKhe lelungile, khona-ke ngingema njengendvodzana
yaNkulunkulu. Ngiyalikholwa lonkhe liVangeli. Ngitokwenta.”
291 Ningatsandza kwenta loko na? Ningatsandza kwenta
loko kutehlukanisela njengamanje na? Uma bewungatsandza,
phakamisa sandla sakho usiphakamisele kuNkulunkulu. Futsi
utsi, “Ngikhumbule, Mnaketfu Branham, usakhuleka. Ngifuna
Nkulunkulu akwente.” Nkulunkulu akubusise. Kunjalo.
Kulungile. Uyasibona sandla sakho.

292 Babe wetfu loseZulwini, kutfobeka, kutfobeka
kwekukholwa Wena, kutsi Utembula kanjani Wena lucobo
ngekutfobeka! Kutsi sitfola kanjani kuletinsuku leti, nato
tonkhe tinsuku, kutsi libandla litotitfola likulesosimo.Khona-ke
Uyogobondzela ngco emseleni, angakemi ndzawo, bese utsatsa
intfo letsite, uyigcobe, uyitfumele ngephandle, futsi itowaliwa,
bese wehlulela live ngayo.
293 Nkulunkulu, siyabona namuhla, kutsi, iminyaka
lengemashumi lasihlanu, Moya loyiNgcwele loligugu, Labo
bantfu labatame kukwemukela ngemibhedesho, kepha
noko WaLikhipha emandleni aLo nekubonakaliswa kwaLo.
Lesiphuyile, sicuku lesitfobekile salabakhahlelwe baphuma,
bantfu labedzelelekile baLemukela, baLikholwa. Utikhulise
Wena kubo, Nkhosi. Futsi manje siyababona, kulesinye
situkulwane, batama kuba batukulu kuNkulunkulu. O
Nkulunkulu, intfo lembi kabi kanje pho! Kwangatsi
besilisa nebesifazane bangabalekela masinyane ekutfobekeni
kwekukholwa liVangeli. Siphe kona, Nkhosi.
294 Tandla letinengi tiphakamele lapha, kusihlwa, besilisa
labanengi nebesifazane. Futsi, Nkhosi Nkulunkulu,
ngikhulekela kutsi Utobabusisa. Ngikhulekela kutsi ngabo
lobusuku lobu utotfola kuthula kwaNkulunkulu kumunye
ngamunye wetinhlitiyo tabo; kutsi batogcwaliswa kakhulu
ngaMoya waKho, kutsi batoba nekukholwa kwenta
imimangaliso, kukholwa kuphila imphilo yekumesaba
nkulunkulu; kuphila imphilo lemnandzi kakhulu, kutsi,
uma kukhulunywa kabi ngayo, abakhulumi lokubi; kutsi
bangabuyisela ngekucabuza imphama; kutsi bangabuyisela
lokuhle kulokubi. Siphe kona, Nkhosi. Yenta bantfu batfobeke.
Yenta bantfu bete batokwati Wena emandleni ekuvuka
kwaKho. Kwangatsi kufa kwaKho kungeke kube lite kitsi
kulesitukulwane lesi.
295 Siyakhuleka manje kutsi Utovusa liBandla laKho, Nkhosi.
Likhatimulise Lona futsi uLigcamise. Litfumele ekhaya
eNkhatimulweni. Siyatikholwa letintfo leti, Babe. Yenta
labanengi lapha, kusihlwa, labafuna Nkulunkulu, baMtfole
kuleli-awa. Sikucela eGameni laJesu.

Futsi sisakhotsamise tinhloko tetfu.
296 Angati manje uma bewungafuna kwenta lesinye sinyatselo
sibheke kuloko, uma bewungatsandza kuma bese utsi,
“Anginamahloni, naloku nje ngiwelisontfo. NgiyiMethodisti,
iBaptisti, noma iPhentekhostali,” noma ungaba yini.
“Anginamahloni. Ngiyacondza kutsi ngetsembele kakhulu
kuloko lengikwatiko. Kodvwa angikaze ngifike endzaweni lapho
bengingalikholwa khona ngalokugcwele liVangeli leligcwele,
nekuLenta lisebente emphilweni yami. Ngitibonile tintfo.
Ngikholwa kutsi titetsembiso. Ngifuna kukukholwa. Kodvwa

Wangitjela, uma bengiLikholwa, loku kutosebenta. Ngako,
kukhona lokungalungi kimi. Akusebenti. Ngitamile kuLenta
lisebente, kodvwa Alikwenti. Futsi nginemahloni ngalo. Futsi
ngifuna live lati, Ngifuna bantfu lapha kutsi bati, kutsi ngicotfo
futsi ngiKufuna emphilweni yami. Ngifuna kuba ngufakazi
weliciniso waKhristu, neliVangeli leligcwele litibonakalisa
Lona ngco emphilweni yami.” Ungasukuma ume ngetinyawo
takho bese utsi, “Ngifuna kuba ngufakazi kutsi ngifuna
Nkulunkulu”? Nkulunkulu akubusise. Kunjalo. Niyabona na?

Jesu watsi, “Uma unemahloni ngaMi embikwebantfu,
Ngiyoba nemahloni ngaWe embikwaBabe.”
297 Manje, njengoba labantfu laba laba maPhentekhostali,
noma emaMethodisti, noma emaBaptisti, unaletintfo leti
teliciniso, uma uwele lowomsaho, uze wati ngalokungiko kutsi
ume eBukhoneni baNkulunkulu, indvodzana nendvodzakati
yaNkulunkulu lehlengiwe na? Netibonakaliso netimanga, hhayi
kutentisa, kodvwa indzatjana yelucobo yaNkulunkulu, uMoya
loyiNgcwele, ushisa ngekhatsi kuwe? Futsi loko lokushoko
kulentsaba, kuyanyakata? Niyakukholwa loko na? Uma
kungenteki, manje sikhatsi senu.
298 “Wati kanjani kutsi kwami…”Wena utsi, “Yebo-ke, ngema,
ngaphambili.”
299 Yebo-ke, uma umlambele mbamba Nkulunkulu, utochubeka
nekuma aze Abuye. Akukho kuphela kuko. Uphikelele.
Njenga lowesifazane waseSirofenikhe, akakhonanga kutsatsa
“cha.” Bekakufuna, impela. Senilungele kuma na? Futsi
singakakhuleki na? Leloculo lelihle:

Wabetselwa esiphambanweni ngenca yami,
Esiphambanweni abetselwe, lapho Wangifela.

300 “NgiyaMfuna, Mnaketfu Branham. NgiyaMfuna,
Nkulunkulu. NgiyaMfuna impela. Imphilo yami, yebo-
ke, ngifuna kuntjintja. Ngi—ngiphile kucagela. Ngiphile
ngekwetsemba-kutsi-nekutsi. Ngifuna lokutsite. Ngi—
ngiyaKufuna. Uma labobaphostoli bebangashaya lolophawu
lwaziro, ngaso sonkhe sikhatsi, nami ngingalushaya.”
301 Nguloko lengikushoko. Uma Kwasebentela baphostoli,
Kuyasebenta manje. Uma kwake kwenteka, kuyenteka futsi.
Uma ake Waba nguNkulunkulu, Usenguye Nkulunkulu.
“Unguye itolo, namuhla, naphakadze.” Leyo yingcikitsi
yami yemkhankhaso. Uma lihlelo lakho lingakukholwa
loko, lihlelo lakho alikholwe loko labafuna kukukholwa.
Uyalikholwa liBhayibheli. NiyaLikholwa. Nitosukuma na?
Cishe labasiphohlongo noma lishumi ngetulu labasukuma-ke.
Nkulunkulu akubusise. Nkulunkulu akubusise. Labanyenti
bemile, labanyenti bemile. “Ngicotfo impela, Mnaketfu
Branham. NgiyaMfuna.”

302 Kukhona lokwenteka ngalelelinye lilanga. Nafundza, noma
nayiva letheyiphu, “imidvumo lesikhombisa,” Sikhatsi Sini,
Mnumzane? Niyabona na? Kwenteka ngalelelinye lilanga.
Niyatati letintfo leti. Sikhatsi sesisondzele, bandla. Sikhatsi
sesisedvute. Ninga, ninga, ningabe nisalindza. Niyabona na?
303 Wati kanjani kutsi luHlwitfo aluchubeki ngaso sonkhe
sikhatsi na? Intfo yekucala niyati, kuyowendlula, lokunye
kuyanyamalala lapha nalaphaya. Kuyobe sekuhambile, intfo
yekucala niyati. Futsi nito…Kwehlulela kutoshaya umhlaba.
Wena utsi, “Yebo-ke, ngi—ngicabange loku.” “Sekwephuteke
kakhulu manje.”
304 Khumbulani, abakwatanga kwaze kwaba lusuku labangena
ngalo emkhunjini, kwase-ke kwendlulelwa sikhatsi kakhulu.
Intfombi ntfo lesiwula yayingati yaze yabuya futsi yatfola
intfombi ntfo lehlakaniphile ingasekho, khona-ke washiywa
sikhatsi sekuHlupheka lokukhulu.
305 Akukho thishela lokahle lokholwa kutsi liBandla,
uMlobokati…Libandla lendlula ekuHluphekeni, kodvwa
hhayi uMlobokati. Libandla lendlula kuko, kutsi lihlanjululwe,
impela, ngaphansi kweluphawu lwesitfupha. Kunjalo. Israyeli
wenta intfo lefanako, kuleti nkhulungwane letilikhulu
nemashumi lamane nakune, kodvwa hhayi uMlobokati. Kune…
306 UMlobokati utsetselelwe. Ucondza ngco eNkhatimulweni,
eluHlwitfweni. Kunjalo. Yena, umbono wami, lilunga
lekugcina litohlwitfwa, ngalolunye lwaletinsuku leti. Kungahle
kufike, futsi bewungeke wati lutfo ngako. Khumbulani,
kuyimfihlo, kuhlwitfwa lokuyimfihlo. “Uyofika ngeli-
awa leningalicabangi.” Aninawukwati lutfo ngako. Uyobe
angasekho; sekwephuteke kakhulu ngalesosikhatsi.
307 Wena utsi, “Ngifisa kwangatsi ngabe ngema.” Uma wake
wahlosa kwenta sincumo, akutsi lomhlangano, eAlbuquerque,
lesi akube sikhatsi lowenta ngaso sincumo.
308 Manje, uma utiva uvikelekile impela ngaKhristu, utiva
kutsi unaMoya loyiNgcwele neNgati yaJesu Khristu, tonkhe
tibonakaliso netetsembiso kusemyalweni wakho, futsi
Uyatibona tibonakaliswa futsi tisebenta emphilweni yakho,
futsi uyati kutsi tiliciniso; uma uhleti lapho kanjalo, futsi
uyakukholwa, ngitotsatsa livi lakho ngako. Loko kukini. Uma
ningakwenti, nifanele nime ngetinyawo tenu. Kodvwa uma
nikukholwa loko, futsi nati kutsi letotibonakaliso netimanga
kutsi Jesu, kucinisekiswa kwaMesiya, ukhuluma nawe;
uma kungenjalo, khona-ke ufanele ube setinyaweni takho.
Akubusise. Kunjalo.
309 Ngisihambi kulabanengi benu. Labanengi benu ungitsatsa
ngekutsi ngingumboni. Angikasho lutfo ngaloko. Niyakwati
loko. Ngigcinile…Lelo kusengakabi ngilo leli-awa kwamanje.
Kodvwa niyangikholwa manje. Niyangikholwa, njengenceku

yaNkulunkulu. Ngake nganitjela noma yini eGameni leNkhosi
ngaphandle kwaloko lokufezekako na? Uma kunjalo, tsanini,
“Amen.” [Libandla litsi, “Amen.”—Umhl.] Akukaze kwehluleke,
ngetinkhulungwane tetintfo, akukaze nakanye ngaphandle
kwaloko lobekuliciniso. Niyakwati loko, umhlaba jikelele.
310 Naloku nje, ungavumelani nami, labanengi, esayensini
yetenkholo. Futsi angisuye siyazi wetenkholo. Ngikhuluma
kuphela loko lengikuvako. Bese-ke uma ngiliva, ngibuka
liBhayibheli. Uma lingahambisani neliBhayibheli, bengingeke
ngilemukele. Kodvwa akukaze nakanye kuke kuphambane
neLivi, kodvwa kukanye neLivi. Kungalesosizatfu kuciniswa.
Nkulunkulu uyacinisekisa.
311 Manje, niyangiva, ke. Uma ningikholwa kutsi ngi—
ngisitfunywa lesitfunywe sivela kuKhristu, kini, ngikholweni.
Uma ungekho eMbusweni waNkulunkulu, kuncono ucindzetele
ngekushesha impela.
312 Ngeke kubencono. Kutokhula kube kubi kakhulu, ngaso
sonkhe sikhatsi. Manje kumakeni phansi loko nje. Niyabona
na? Khumbulani nje, nibone kutsi loko kucinisile yini noma
kuliphutsa. Niyabona uma kutoba ngulokucinisile noma
ngulokuliphutsa. Angeke ibencono. Itoba yimbi kakhulu. Itoba
lukhuni kakhulu, ngaso sonkhe sikhatsi. Imvuselelo ayisekho.
Ukhwimita kuphela emasimini. Seyiphelile. Manje wena utsi,
“Angivumelani naloko.” Kuhle. Kulungile, uma ukwenta. Loko
kulungile. Loko kuhlabeka kwami. Loko kuva kwami kuvela
eZulwini.
313 Ngikholwa kutsi umnyaka waseLawodisiya ungumnyaka
wePhentekhostali, lapho afika khona endzaweni yalabasivuvu,
naNkulunkulu amkhafuna emlonyeni waKhe. Futsi ngulapho
la eta khona khona khona manje. Inhlangano yePhentekhostali
seyifike kuleyondzawo, lesivuvu, hhayi kushisa lokubovu,
hhayi kubandza kwelichwa. Awubandzi futsi ungulobophekile
nje, kanjalo futsi awushisi. Usesigabeni sekukhubateka, futsi
uyahamba.
314 Jesu, umnyaka kuphela Lema ngawo ngephandle
kwelibandla. Imibhedesho yabo yayiMkhiphele ngephandle.
[Umnaketfu Branham unconcotsa epulpiti—Umhl.] Anconcotsa,
atama kubuyela emnyango, “Bheka, Ngime emnyango,
ngiyanconcotsa; uma umuntfu eva liPhimbo laMi…”
Ngiyajabula kutsi nivile, kusihlwa.

Manje, nginganicela kuphela kutsi nime.
315 Uyakubuka. Jesu washo, kutsi, “Lapho lababili noma
labatsatfu babutsene ngeliGama laMi, lapho ngikhona
emkhatsini wabo.” Uma loko kungenjalo, kute Nkulunkulu; kute
liBhayibheli; akukho kuphuma kwelilanga; akukho kushona
kwelilanga; akukho timbali; akukho sihlahla; empeleni awukho
lapha; usephusheni; kuphila akusiko sibili; awusiso sidalwa

lesingumuntfu. Ngako, akunakwenteka kutsi loko kubenjalo,
ngako akunakwenteka kuYe kutsi angabikhona lapha. “Futsi
uma nitocela noma yini eGameni laMi, ukholwa kukholwa,
Utonipha kona.”
316 Manje, loyo nguwe manje. Umele fakazi, kutsi uyaMfuna.
Manje, ngendlela yakho lucobo, indlela lokhuleka ngayo,
indlela lofuna ngayo, Ngifuna wena utsi, “Nkhosi Nkulunkulu,”
enhlitiyweni yakho. Manje ninganaki…U—u—umkhankhaso
lapha utokunika sikhatsi lesinengi saloku, sonkhe sikhatsi uma
ufuna.
317 Manje, ngendlela yakho lucobo, ngendlela yakho
lucobo. Manje, ngiyati kutsi kulisiko kutsi umuntfu munye
umile, lomunye umile, lomunye uguca phansi ngalendlela.
Kodvwa noma nguyiphi indlela lofuna ngayo, angikhatsali
kutsi nguyiphi. Ungasho kutsi, “Nkhosi, angikwente loku.
Angikwente loko.” Tsani nje, “Nkhosi, ngigcwalise. Ngigcwalise
ngaMoya loyiNgcwele. Ngicotfo kuloku. Ngicondze loko.”
Manje, uma ukucondzile, Kufanele kufike. Akunakwenteka
kutsi Kungenteki. WaLetsembisa, futsi Utama kucindzetela
enhlitiyweni yakho.
318 Intfo kuphela, usandza kuvula kancanyana nje, bese utsi,
“Wota ngekhatsi futsi ume lapha, kodvwa ungazulazuli, udlale
ngemphilo yami yangansense.” Niyabona na?
319 Ufuna wena. Ufuna konkhe longiko. Ufuna yonkhe imigomo
enhlitiyweni yakho. Ufuna imphilo yakho yangansense. Ufuna
yonkhe imphilo yakho. Ufuna kuba yiNkhosi yakho. INkhosi
bu “bunikati.” Ufuna kuba nawe, kute Akuhole, akucondzise,
akutsatse, akusebentise. Uyavuma kwenta loko na? Uma u,
Ufuna kungena, noma nakungenjalo bewungeke ume lapho.
Niyabona na? Ngakomanje sekusikhatsi kuwe kutsi uWemukele.
320 Manje sekukuwe. Manje, uma utokholwa ngenhlitiyo yakho
yonkhe, kutocatululwa khona manje. Lobu kutoba busuku
besikhumbuto. Mhlawumbe bangeke bayivale leminyango
kusihlwa. Nitohlala busuku bonkhe ekhatsi lapha. Kodvwa
uma wenta kanjena, utsi, “Nkhosi, ngime ngetinyawo tami. Ute
Ungigcwalise ngekwesetsembiso saKho, angiyuze ngisuke lapho
ngime khona.” Ucondze ibhizinisi naNkulunkulu, Utosebenta
nawe.
321 Kodvwa ute wente, uyabetsela, “Nkhosi, Unganginika
Moya loNgcwele kusihlwa na? Angiva lutfo. Yebo-ke,
mhlawumbe ngitowetama kusasa ebusuku.” Awunawutfola lutfo
kuNkulunkulu, kanjalo.
322 Ufanele ute, ushisekele, ufa, bese uyaWutfola-ke. Kunjalo.
WaKwetsembisa. Uma kungenjalo, usisebentisela ini sikhatsi
sakho, uma letotetsembiso tingasilo liciniso na?
323 Tenteka kanjalo-ke letintfo leti. Kungako ngingema
futsi ngisho eveni, “Ngabe Livi like lehluleka na?”

Nkulunkulu wangetsembisa, emuva lapho, njengemntfwanyana.
Kungalesosizatfu.
324 Utsi, “Awesabi kwehluleka na?” Angesabi nhlobo. Ngihlala
njalo ngisehluleki. Akenti njalo.
325 Angiwakhulumi emavi ami. Ngikhuluma kwaKhe.
Kungalesosizatfu Ahlala njalo acinisile. Niyabona na?
Kungalesosizatfu ngibuta live, “Ngikhombise ngalesinye
sikhatsi kutsi akufezekanga. Ngikhombise ngalesinye sikhatsi,
ngetinkhulungwane tetintfo Latisho.” Akukaze nakanye
Kwehluleke, futsi Akuyuze, ngoba NguNkulunkulu, hhayi
umuntfu.
326 Ngako, Nkulunkulu ulapha manje. Khristu usemkhatsini
wetfu. Uyavuma kukunika Moya loNgcwele uma uvuma
kuMemukela. Hhayi kutsi ukhokhe imbadalo; imbadalo
seyivele ibhadelwe. Linani lakhulekelwa loku…kubhadelwe
kulentsambama, eminyakeni lengemakhulu lalishumi nemfica
leyendlula, uma nitsandza kulemukela. Uma unjalo, inhlitiyo
yakho ayihambe manje. Yivule. Khipha konkhe kwesaba,
konkhe kungabata. Phakamiselani sandla sakho kuNkulunkulu,
utsi, “Nkhosi Nkulunkulu, ngilapha. Ngime lapha. Ngime
eGameni laJesu Khristu.”

Ngitonikhulekela. Khulekani, nani.
327 Nkhosi Jesu, ngendlela yekutitfoba, ngendlela yekutitfoba,
Nginikela kuWe lelibandla lelisetinyaweni tabo. Ngibanikela
kuWe, ngoba bamile kusabela elubitweni. Bafuna tintfo
letijulile. Bafuna kuPhila lokunengi, emvakwekuva kutsi iNgati
yaJesu ihlanta ngalokucacile, kutsi akusekho lutfo; kutsi Livi
laNkulunkulu leliphelele liphumule ngekhatsi kubo; kutsi wona
kanye lomyalo weliphimbo labo lucobo ungemandla ladalako,
ngoba kuwo nguMoya loNgcwele. Futsi loMoya loNgcwele
unguMdali. Wenta tintfo, tifezeke, ngoba Ukhuluma Livi.
NeLivi, lelikhulunyiwe, liba nguNkulunkulu asebenta.
328 Futsi, Nkhosi, ngikhulekela kutsi Utotfumela Moya
loNgcwele etikwabo bonkhe njengamanje. Futsi ubakhulule,
Nkhosi, emandleni ekuvuka kwaKhristu, tintfo labatifisa
enhlitiyweni yabo: imphilo lencono, umbhabhatiso waMoya.
Nkhosi, kwangatsi kungaba njalo, kutsi letetsameli leti
titokhanyiswa, tinhlitiyo tebantfu tiyobona umbono futsi
tigcwaliswe ngemandla aNkulunkulu. Ngibancoma kuWe,
Nkhosi, eGameni laJesu Khristu.
329 Manje gcina tandla takho tiphakeme. Gcina inhloko yakho
ikhuleka. Gcina inhlitiyo yakho igcwalisiwe, utsi nje, “Nkhosi,
ngiyaKukholwa.”

Ngigcwalise! Ngigcwalise! Ngisindzise!
UMoya waNkulunkulu lophilako, wehle
kabusha kimi.

330 Letsa umhlabelelisi wakho lapha manje, kutsi ahole liculo,
“Yehlela kimi kabusha, Moya loyiNgcwele.”
331 Chubeka nje, “Unga—ungenandzaba. Ngitokuma khona
lapha, Nkhosi. Ngisesandleni saKho, njengelijaji lelingakalungi.
Ngikhona lapha.”

(Akubusise, mnaketfu. Wente umsebenti lomangalisako,
lengifuna usiholele lapha.)
332 Ngime lapho nje, “Ngitokuma njengesitfombe lesibatiwe.
Ngitokuma njengoba kwenta loyomshumayeli ngalolobunye
busuku eluphahleni. Ngime lapha, Nkhosi. Angikhatsali kutsi
ngubani longibukako. Angikhatsali noma umfundisi wami
lapha. Angikhatsali kutsi ngubani. Ngilapha. Ngifuna intfo
letsite. Ngifuna intfo letsite yenteke kimi. WaLetsembisa.
Ngilapha kutsi ngiWemukele. Futsi uma Itosebentela labanye,
Itongisebentela nami. Ngilapha kutoWemukela. Anginawuhlala
phansi. Ngincumile.”
333 (…?…O, ngiyacolisa Mnaketfu…?…) [Lomunye
ngembili utsi, “Liculo linye, mnaketfu. Bayalitsandza. Ufuna
wena etulu lapha. Kunjalo na?”—Umhl.]
334 Nguloko-ke. Hlala nako ngco. Chubeka nje ukhuleke, uma
ukusho sibili, uma ukusho sibili. Amen. Nikusho sibili, hlalani
khona lapho. Ume ngakuwe. Hlala nako ngco, “Ngilapha,
Nkhosi. Anginawuhamba. NgitoKukholwa. WaKwetsembisa.
Anginawutsatsa kuticabangela. Ngifuna Moya loyiNgcwele
sibili etikwami. Ngifuna Wena ungigcwalise khona manje.
Ngilapha, ngilindzile.”
335 Ungemi. Chubeka nje ukhuleke. Unganaki umculo.
Chubeka nje ukhuleke. Nguleyo inkhatsato yetfu, namuhla:
silalela umculo; silalela intfo yinye, lenye. Sifanele silalele
liPhimbo laNkulunkulu. Chubeka ulalele. WaLetsembisa. Uma
Aletsembisile, Utokwenta. Amen.
336 Kukangakhi ngibona! Emehlo ebantfu labatinkhulungwane
letingemashumi lamabili nemashumi lamatsatfu avuleka.
Kukangakhi ngibonile! Lapho eDurban, eNingizimu
Africa, ngabona tinkhulungwane letingemashumi lamabili
nesihlanu temimangaliso legcamile, ngasikhatsi sinye. Bantfu
bemile, kanjalo impela, baze batsatsa imitfwalo yemaveni
lamakhulu lasikhombisa yetimboko netitulo temasondvo
kusuka kubemdzabu betingubo lebebangasati sandla
sangesekudla kusuka kusangesencele. Bema khona lapho futsi
bamukela Khristu, base bayasuka bahamba; labakhubatekile,
timphumphutse, tihhulu, timungulu. Uma Litokwentela
umAfrica lomnyama, Litonentelani nine lenifanele kuphila
esikhatsini, ebandleni, endzaweni lapho Moya loNgcwele
abonakaliswa khona na? Amen.

Titfobile, titfobeni, “Nkhosi, ngiyakholwa. Ngiyakwati.
Ngi…” Wota.

337 Manje, kukhona lokungalungi. Futsi akukho lokuliphutsa
kuNkulunkulu. Nkulunkulu waLetsembisa.
338 Ngako ngisite, bengingema khona lapha futsi ngehle
ngesikhala setitulo emvakwesikhala setitulo, nginitjele, wonkhe
wonkhe, kutsi nikuphi nekutsi nenteni. Ngisho loko eGameni
leNkhosi Jesu. Niyati kutsi loko kuliciniso.
339 Futsi ngiyabona niyesaba kutikhulula. Nesaba intfo letsite.
Kukhona lokungalungi. Nkulunkulu akenti setsembiso bese-ke
ubuyela kuLo. LiliCiniso, khona lapha, uma uLifuna. Kukuwe.
Kufa kwakho; kungcwatjwa kwakho; kungekwehluka kwakho.
Nalo ke Livi.
340 Ngako ngisite, Moya loyiNgcwele ulapha. Ngako ngisite,
Jesu Khristu usekhatsi lapha. Ngake nganitjela yini noma yini
leliphutsa na? Ulapha. Kodvwa, kukhona lokutsite. Ngangime
lapho, ngibukela Loko, niyakubona loko kuKhanya kushaya
indingilizi ngco kulesakhiwo lapha, etikwetfu, emuva nje
nasembili. Hhe, hhe!
341 Nako laph’ukhona. NguLoko-ke. Nguleyondlela. Washaya
dzadze lomncane ngalapha. Nguleyondlela. Kwashaya
lomunye. Nako lawuyakhona. Nako-ke. Manje, naso sikhatsi
sekuMemukela, Useselapho. Niyabona na? Ludvumo! Impela
Belungashaya labanye lapho. Akadvunyiswe Nkulunkulu!
Nako laph’ukhona. Amen. Loko kuyakutsatsa. Nango Ahamba,
ngale kulomunye umuntfu lapha manje, lomunye, lomunye.
Ayibongwe iNkhosi! Niyabona na?
342 UliCiniso. UyiNdlela, liCiniso, kuKhanya, kuPhila.
Kwemukele Kona ngesikhatsi Kwehlela kulabanye.
Usekulabanye, Wemukeleni. Uyahamba yonkhe indzawo,
yonkhe, yonkhe indzawo, uMoya loyiNgcwele. Angikatsakasi.
Nginitjela liCiniso. Ludvumo! Kunjalo.
343 Hlala naLo ngco. Hlala naLo ngco. Hlala khona lapho nje.
Usengakemi lapho imizuzu lesihlanu noko. Hlala khona lapho,
“WaLetsembisa, Nkulunkulu. Ngilapha kutsi ngiLemukele.”
Kulungile. NaLo ke. Finyelela ngco, utsi, “NgiyaLemukela.
NaLi, Nkhosi. NgiyaLifuna. Ngi—ngime etulu lapha. Ngicotfo.
Ngicondze loko. Wangetsembisa Kona.” Amen. Ludvumo!
Haleluya!
344 Chubeka ukholwa nje, chubeka ukholwe. Utsite
utongikholwa. Moya loyiNgcwele, loko kuKhanya, kusolo
kuhambahamba nje, kulesakhiwo. Kuyini na? Kutingela
umuntfu lotovula. Ngikhuluma liCiniso. Amen.
345 Tama kuphakamisa tandla takho, futsi uMdvumisa. Utsi,
“Nkhosi, ngiyaKubonga. Ungiphe setsembiso. Ngitobambelela
esetsembisweni. NgiyaKubonga, Nkhosi. NgiyaKubonga.”

Ngi—ngiLibuka ngco. Ayibongwe iNkhosi!

346 Hlala naLo ngco. Hlala lapho. “Nkhosi, ngitohlala khona
lapha. Angikhatsali noma kusesekuseni. Ngitobe ngime
khona lapha, ngidvumisa Wena. Ngiyati kutsi UtoWutfumela.
Lengcungcuthela seyiyaphela, kusihlwa, futsi ngilapha
ngaphandle kwaMoya loNgcwele. Ngiyahamba ngisuka
lapha, ngigcwaliswe ngaMoya loNgcwele, ngako ngisite.
WaKwetsembisa. Ngitokuma njengalokukhombisa kutsi umoya
ubhekephi. Ngitokwenta noma yini Lofuna ngiyente. Kuphela,
ngifuna Moya loNgcwele. Ngitimisele kuMtfola.”
347 Uma nitinikela ngalokugcwele, Utongena ngalokugcwele.
Kodvwa ute utinikele, Angeke angene ngalokugcwele. Nikela.
Nikela imicabango yakho. Nikela kucabanga kwakho. Nikela
imphilo yakho. Nikela konkhe kwakho. Nikela ludvumo
lwakho. Nikela yonkhe intfo kuYe manje, futsi Utongena
futsi akugcwalise ngaMoya loNgcwele. Nguloko Latele
kukwenta lapha. Sewuvele ushaye lababili noma labatsatfu
lapha kulesakhiwo. Kuna lokungetulu kwaloko, kufuna Moya
loNgcwele. Chubeka ukholwa nje. Ludvumo kuNkulunkulu!
Kusekhatsi kwekutsi ukahle noma uneliphutsa…?…Tfobisa
kucabanga kwakho lucobo. Tfobisa tindlela takho lucobo.
348 Hlala khona lapho nje, utsi, “Nkhosi, ngilapha khona manje.
Uma UWuniketa lomunye umuntfu ekhatsi lapha kusihlwa,
Utonginika Wona, nami. Ngi—ngitohlala khona lapha Kute
kufike.”

Njengoba uphakamisa liphimbo lakho, imikhono yakho,
imphilo yakho, konkhe kwakho.

…ngiyamuva uMsindzisi wami abita,
Phakamisani tandla tenu futsi niMhlabelele loko.

Ngiyeva…
349 Bahlabela liculo, niyati.

…Msindzisi…
Uma Akubitela kuMoya loyiNgcwele, tinikele manje. Nikela

konkhe kwakho.
Ngiyamuva uMsindzisi wami angibita,
“Tsatsa siphambano sakho, futsi ulandzele,
uNgilandzele.”

Manje naku laph’ukhona.
Lapho Engiholela khona…

350 “Laph’Engiholela khona, ngito…Wangiholela lapha,
Nkhosi, etinyaweni tami. Naku ngimile.”

…landzela,
Lapho Engiholela khona…(…?…)
…Uhola…

351 Ngisandza kukhombisa uMnaketfu Demos. INgelosi
yeNkhosi yendlula. Ngatsi, “Bukisisani loyo wesifazane.”
Ngesikhatsi Kwendlulela ngale, waphakamisa tandla takhe
kanjalo. Sisandza kukhombisa nje, uMnaketfu Demos
uKubonile, lapho Kwendlulela khona manje nje, kulowesifazane
khona lapha. Ngatsi, “Mnaketfu Demos, awukhoni kuKubona
na? Ngihambahamba nje, kulesakhiwo.” Ngatsi, “Libukisiseni
lapho Lendlula lapha.” Lodzadze lomncane waphakamisa
tandla takhe.
352 Ngulodzadze lomncane lomile, logcoke intfo lesikoshi.
Kukhona lokumshayile nje, emizuzwini lembalwa leyendlulile,
futsi uphakamise tandla takhe. Kunjalo, dzadze? Khona lapha
nje, netandla takhe tiphakeme, lapha emvakwadzadze logcoke
ingubo leluhlata sasibhakabhaka. NaLo ke. Niyabona na?
Ngani, alisiko ngale…Ngi—ngiLibuka ngco. Manje, uma ngake
nganitjela noma yini leliphutsa, ngitjeleni kutsi nini. Kulapha.
353 Bangani, ni—nifanele nisuke endleleni yePhentekhostali
lelisitashi. Nifanele nife mbamba. Ufanele impela ukusho
sibili. U—unentfo letsite, u—unendlala yasekucaleni, kodvwa
hhayi indlala sibili. Ufanele ukwente kube ngulokuphatsekako.
“Kwatsi Phetro asakhuluma lamaVi, Moya loNgcwele wehlela
kulabo labaLivako.” Tama kuvala emehlo akho futsi—futsi
ukhotsamisa inhloko yakho. Kucabange nje. Ngabe kukhona
lokungalungi na? “Nkhosi, susa kungakholwa kwami.”
354 Manje lapha, ngemehlo lasatokufa…INgelosi yeNkhosi,
Sitfombe sabani lesisemkhatsini wetfu, sitsetfwe bufakazi
besayensi, iNsika yeMlilo lefanako leyalandzela bantfwana
baka-Israyeli. Loyo kwakunguJesu, ngesikhatsi Sekafile,
wangcwatjwa, wenyukela emuva kuNkulunkulu.
355 Sawula, asendleleni yakhe lebheke eDamaseko, washaywa
walahlwa phansi nguleyoNsika yekuKhanya lefanako. Watsi,
“Nkhosi, Ungubani Wena?”

Watsi, “NginguJesu.”
Jesu watsi, “Ngivela kuNkulunkulu, futsi ngabuyela

kuNkulunkulu.”
356 Nangu Yena, namuhla, Jesu lofanako, ubonile emkhatsini
wetfu ngemehlo, abanjwe yikhamera, abonakaliswa eMoyeni. O,
mnaketfu, dzadze, yini lokunye Nkulunkulu langakwenta na?
Li-awa lemusa!
357 Ngifuna kukholwa kutsi ucotfo. Ngikholwa kutsi
ucotfo, kodvwa utivalela wena. Awukaciniseki ngalokwenele
kuLemukela. Ngi…
358 Ngako ngisite, Kukhona lapha kulesakhiwo. Angicambi
emanga.
359 Manje, nisatitfoba umzuzwana nje. Ngabe ukhona yini
ekhatsi lapha lotivela kutsi be—bemukele Moya loyiNgcwele

na? Jikitisa—jikitisa sandla sakho, siye emuva nasembili.
NgiKubonile, yonkh’indzawo, etikwebantfu. Ubusisiwe.
Ubusisiwe. Nonkhe nibusisiwe na? Amen. Babili, loko
ngulabatsatfu. Kulungile. Bane. Kulungile. Kukhona labane
lowemukele Moya loNgcwele ngaleyo mvudlana. Bantfu
labane bemukela Moya loyiNgcwele ngalesosikhatsi. Pra-…
Ayibongwe iNkhosi. Niyabona na?
360 Manje, emizuzwaneni lembalwa nje leyendlulile, Lalihamba.
KuKhanya kuvela ngalapha, kubuya ngalapha, kuhambe
kwewelela ngalapha, futsi kubuye futsi. Ngatsi kuMnaketfu
Shakarian, “Wota lapha. Wota lapha. Lapha, lapha,
uyKubone kuta, khona lapha. NgiyaKubukisisa lapho
Kwendlula. Kunadzadze lomncane lapho.” Futsi njengoba nje
ngishito, “Kungetulu ngco kwaloyodzadze lomncane.” Cishe
ngalesosikhatsi, waphakamisa tandla takhe, wacala kumemeta
kakhulu. Nako lapho Kwakukhona. Niyabona na? Ngisandza
kwendlula nje ngale, ngawelela ngco kulelokona, ngabuya ngco
ngalapha. AngiKuboni manje. Niyabona na? Lelo liciniso sibili.
Nginitjela liciniso. Niyabona na? Futsi naku, niyabona, labane
bemukele umbhabhatiso waMoya loNgcwele.
361 Manje, uma uWufuna, Wakho. Wakho uma utsandza kuvula
nje.
362 Manje u—une—ne—nemcondvo waloko lofanele ukwente.
Uneluhlobo lwemcondvo, “Yebo-ke, manje, uma ngitokuma
lapha, loku.” Cha, cha. Loko, loko kuya…Ungahlala phansi.
Akwenti mehluko kutsi ukuphi. Kodvwa lapho utotivula khona
wena, khona-ke Moya loyiNgcwele utoshaya.
363 Bese-ke, yebo-ke, ngaletinye tikhatsi Licala kukugcoba,
futsi ungeke nje uhole wendlule naLo. Utfola kwesaba
lokuncane. Uyesaba. Uyadvonsa ubuye. Tinikele nje, tinikele
wena lucobo kuMoya loyiNgcwele.
364 Ningabesabi buhlanya. Uma kwenta kwadeveli, anicabangi
kutsi sitokwati na? Uh-huh. Yebo, mnumzane. Angeke ete
ngalapha. Ungakhatsateki ngaloko. Cha. A—angeke akhatsate.
365 Tinikele wena nje kuMoya loyiNgcwele. Uma uva loko
lokukhatimulako…Njengoba lomfundisi lomncane washo
kutsi wenta ngalobo busuku, amile, lapho Intfo letsite
lefutfumele ifika etikwakhe. Kube nje bekati kutsi utinikela
kanjani ngaso lesosikhatsi. Nguloko kuphela. Tsani nje, “Nkhosi
Jesu, ngiyaKukholwa. NgiyaKwemukela.” Khona-ke intfo letsite
itocala kwenteka. Niyabona na? Kusho kusuka enhlitiyweni
yakho, khona-ke kuyenteka. O!
366 NiyaMtsandza na? Nkulunkulu abe nani. Nkulunkulu
anisite. Ngifuna nine…
367 Bangakhi labanye ekhatsi lapha lofuna Moya loNgcwele
na? Asibone sandla sakho. Bangakhi na? Wekucala, wesibili,
wesitsatfu, wesine. O, hhe, hhe! Asikho sidzingo sekuhamba

ngaphandle kwaLo. Kuna laba siphohlongo noma labalishumi
lapha, lishumi nakunye. Cishe lishumi nakunye, lishumi
nakubili, mhlawumbe, ekhatsi lapha, udzinga Moya loNgcwele,
noko. Akutsi…Ngiyati singahle kube sesihambile sikhatsi,
mhlawumbe igabence insimbi yemfica noma intfo lefana naleyo.
Kodvwa sine—sinesikhatsi lesinengi. Sinesikhatsi lesinengi nje.
Sifuna usindzisiwe, mngani. Sifuna ugcwalisiwe. Khumbula,
u—usindzisiwe, kusobala. Uma wemukela Khristu, usindzisiwe.
Kodvwa awukaphendvuki uze wemukele Moya loNgcwele.
Manje, niyakwati loko. Kunjalo.
368 Jesu watjela Phetro, ngebusuku bekukhashelwa. Bekasavele
asindzisiwe. Watsi, “Manje, emvakwekuba sewuphendvukile,
cinisa bazalwane bakho.” Kunjalo. O, impela. Wemukele
Khristu njengeMsindzisi wakho. Kodvwa uma uphendvukile,
kungesikhatsi uguculwe mbamba. Kunjalo. Futsi beka
sengakagucuki noko. Wacalekisa embikweNkhosi, futsi
waMphika, nako konkhe. Kodvwa emva kwekuphendvuka
kwakhe: “Emvakwekuba sewuphendvukile, cinisa bazalwane
bakho.” Kunjalo. Ngabe kunjalo na? Nguloko lokushiwo
yimiBhalo, empeleni. Loko kukwenta kube ngulokucinisile.
Jesu watjela Phetro, lobe kaMlandzele, futsi wakhipha
emadimoni, futsi wenta imimangaliso, nako konkhe,
watsi, “Usengakaphendvuki. Kodvwa emvakwekuba
sewuphendvukile, bese ucinisa bazalwane bakho.” Kunjalo.
Liciniso. Manje, kungani unga…
369 Ngani, ungasala kanjani si—si—simemo lesinjengaleso na?
Sakho. Angifuni kukubona usuka lapha ngaphandle kwaLo,
mnaketfu. Singahle singabi nalenye ingcungcuthela. Asati. Asati
kutsi yini lesihlalele ngembili. Singahle singabi nayo lenye. Uma
nifuna kuhlala phansi, futsi nikhuleke sikhashanyana, kukini.
Kunguloko lofuna kukwenta, uma ufuna kuhlala phansi, ufuna
kuhlala umile. Sitokhuleka futsi. Yenta yonkhe intfo lencane
lofuna kuyenta, kodvwa ngifuna wemukele Moya loNgcwele.
Manje, Ungewakho. Kungani labane baLemukele khona lapha,
nani nonkhe nine labanye bangalemukeli? Niyabona na? Ufanele
nje utitfobe, uvule inhlitiyo yakho futsi—futsi ukukholwe
impela.
370 Ngingahle ngingabi nguthishela lomuhle kuloku. Inkonzo
yami ikukhulekela labagulako.
371 Uphi umshumayeli wePhentekhostali lapha, lomunye
umuntfu, umshumayeli wePhentekhostali na? Phakamisa
sandla sakho. Kutsiwani ngalomfo lapha, wakhulekela
labagulako, lomunye ngalapha na? Wota lapha. Nayi indvodza.
Nga—ngatalwa ngesikhatsi lesifanele, etikhundleni tema
Phentekhostali. Kodvwa, lapha, ngifuna lendvodza lapha kutsi
ikukhulekele. Ngitokuma eceleni kwayo.Nkulunkulu akubusise,
mnaketfu.

372 [Lomnaketfu utsi, “Uma bewungavumela Moya loNgcwele
ete etikwakho, uphakamise tandla takho.” Lomnaketfu
ukhuluma tilimi—Umhl.]
373 Hloniphani ngekutitfoba manje. Wehlile kuyobeka tandla
etikwalomunye. Niyabona na? Hloniphani ngekutitfoba sibili
nje. Ninga—ningasolo nicalata. Chubekani nibuke etulu, nibuke
etulu, nibuke etulu. Sitochubeka nekukhuleka. Chubekani
nekukhuleka.
374 (Wota lapha, mnaketfu. Tsatsa indzawo yami, mnaketfu,
lapha. Ungabachazela kona. Niyabona na? Wati lokunengi
ngako kunaloko lengikwatiko. Kulungile. Wota nje, ukukhiphe.
Bakukhulekela, futsi beta e-altari manje. Kunjalo.)
375 (Kulungile, mnumzane. Nkulunkulu akubusise. Manje, uyati
kutsi kwentiwa kanjani loku kancono kunami. Ngitokuma lapha
futsi ngikhuleke. Ungabanika imiyalo leminengi. Futsi…)



63-0412E Nkulunkulu Atifihla Kulokumelula
EWestern Skies Motel

E-Albuquerque, ENew Mexico E-U.S.A.

SWATI

©2024 VGR, ALL RIGHTS RESERVED

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Inotsisi yelilungelo lemtsetfo

Onkhe emalungelo agodliwe. Lencwadzi ingaprintwa ngeprinta
yasekhaya yentelwe kutsi umuntfu atisebentisele yena noma kutsi
iniketwe labanye, mahhala, njengelithulusi lekusabalalisa liVangeli
laJesu Khristu. Lencwadzi akukamele itsengiswe, iphindze ikhicitwe
tibetinengi, iposwe kuwebsayithi, igcinwe ngeluhlelo lwekutsi iphindze
itfolakale, ihunyushelwe kuletinye tilwimi, noma isetjentiselwe
kuticelela timali ngaphandle kwemvumo lebhaliwe lecondzile ye Voice
Of God Recordings®.

Mayelana nelwati lolwengetiwe noma lwalwenye impahla lekhona, sita
uchumane ne:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


